Монгол Улсын Их Хурлын 2010 оны хаврын ээлжит чуулганы Төрийн байгуулалтын байнгын хорооны 5 дугаар сарын 19-ний өдөр /Лхагва гараг/-ийн хуралдаан 14 цаг 55 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 15 гишүүн ирж, 71.4 хувийн ирцтэй байв. Үүнд:


Чөлөөтэй: Н.Алтанхуяг, Су.Батболд, С.Ламбаа, Д.Очирбат, Ц.Мөнх-Оргил, Х.Тэмүүжин

Нэг.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл /Монгол Улсын Ерөнхийлөгчийн санаачилсан, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн хуулийн бодлогын зөвлөх Г.Ганзориг, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав. 


Хуулийн төслийн талаархи төсөл санаачлагчийн илтгэлийг Монгол Улсын Ерөнхийлөгчийн хуулийн бодлогын зөвлөх Г.Ганзориг танилцуулав.


Төсөл санаачлагчийн илтгэлтэй холбогдуулан УИХ-ын гишүүн Н.Энхболд, Э.Мөнх-Очир, Д.Лүндээжанцан нарын асуусан асуултад Ерөнхийлөгчийн хуулийн бодлогын зөвлөх Г.Ганзориг хариулж, тайлбар хийв.


УИХ-ын гишүүн Д.Лүндээжанцан, Э.Мөнх-Очир нар санал хэлэв.

Ө.Энхтүвшин:-Монгол Улсын Ерөнхийлөгчийн өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг УИХ-ын чуулганы нэгдсэн хуралдаанд оруулж хэлэлцье гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12

Татгалзсан

0

Бүгд 


12



Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ж.Батсуурь УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 15 цаг 10 минутад хэлэлцэж дуусав.

Хоёр.Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд /УИХ-ын гишүүн Ч.Сайханбилэг, Су.Батболд нарын өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав. 


Хуулийн төслийн талаархи төсөл санаачлагчийн илтгэлийг УИХ-ын гишүүн Ч.Сайханбилэг танилцуулав.


Төсөл санаачлагчийн илтгэлтэй холбогдуулан УИХ-ын гишүүн Д.Дондог, Э.Бат-Үүл, Д.Энхбат, Д.Одхүү, Э.Мөнх-Очир, Д.Лүндээжанцан, Г.Баярсайхан нарын асуусан асуултад УИХ-ын гишүүн Ч.Сайханбилэг хариулж, тайлбар хийв.


УИХ-ын гишүүн Н.Энхболд, Ц.Батбаяр, Д.Одхүү, Д.Энхбат, Э.Бат-Үүл, Г.Баярсайхан, Ө.Энхтүвшин нар санал хэлэв.

Ө.Энхтүвшин:-УИХ-ын гишүүн Ч.Сайханбилэг, Су.Батболд нарын өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг УИХ-ын чуулганы нэгдсэн хуралдаанд оруулж хэлэлцье гэсэн саналыг дэмжиж байгаа гишүүд гараа өргөнө үү. 

Зөвшөөрсөн

13

Татгалзсан

2

Бүгд 


15



Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Э.Бат-Үүл УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 16 цаг 40 минутад хэлэлцэж дуусав.

Гурав.Улсын Их Хурлын Ёс зүйн дэд хорооны дүрэм батлах тухай Байнгын хорооны тогтоолын төсөл
Хэлэлцэж буй асуудалтай холбогдуулан Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав. 


Тогтоолын төслийн талаархи ажлын хэсгийн танилцуулгыг УИХ-ын гишүүн, ажлын хэсгийн ахлагч Н.Энхболд хийв.


Танилцуулгатай холбогдуулан УИХ-ын гишүүн Р.Рашийн асуусан асуултад УИХ-ын гишүүн Н.Энхболд хариулж, тайлбар хийв.

Ө.Энхтүвшин:-Ёс зүйн дэд хорооны бүрэлдэхүүний тал хувийг УИХ-д хамгийн олон суудалтай нам, эсвэл, үлдсэн хэсгийг УИХ-д суудалтай бусад нам, эвсэл, бие дааж нэр дэвшиж сонгогдсон гишүүдээс бүрдүүлнэ гэсэн саналыг дэмжиж байгаа гишүүд гараа өргөнө үү. 

УИХ-ын гишүүн Д.Энхбат, Д.Загджав нар санал хэлж, УИХ-ын гишүүн Ч.Сайханбилэг тайлбар хийж, “зохист харьцаа” гэдэг үгийг оруулаад санал хураалт явуулав.

Зөвшөөрсөн

13

Татгалзсан

2

Гишүүдийн олонхийн саналаар дэмжигдлээ.


УИХ-ын Ёс зүйн дэд хорооны дүрэм батлах тухай Төрийн байгуулалтын байнгын хорооны тогтоолын төслийг батлах саналыг дэмжиж байгаа гишүүд гараа өргөнө үү.

Зөвшөөрсөн

13

2

Гишүүдийн олонхийн саналаар Байнгын хорооны тогтоол батлагдлаа.

Хуралдаан 16 цаг 50 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 

5 ДУГААР САРЫН 19-НИЙ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ


Хуралдаан 14 цаг 55 минутад эхлэв.

Ө.Энхтүвшин:-Мөнх-Оргил гишүүн гадаадад, Очирбат гишүүн гадаадад, Сүхбаатар гишүүн чөлөөтэй, Тэмүүжин гишүүн гадаадад томилолттой. Ингээд Байнгын хорооныхоо хурлыг нээе. 

Өнөөдөр Байнгын хорооны хурлаар дараахь асуудлыг хэлэлцэхээр санал оруулж байна. 1.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх, энэ төслийг Монгол Улсын Ерөнхийлөгч санаачилсан. 

2.Монгол Улсын Их Хурлын тухай хуульд нэмэлт, өөрчлөлт оруулах тухай, УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд байна, хэлэлцэх эсэх, УИХ-ын гишүүн Су.Батболд нарын өргөн мэдүүлсэн төсөл байгаа.

3.Ёс зүйн дэд хорооны дүрэм батлах тухай Төрийн байгуулалтын байнгын хорооны тогтоолын төсөл гэсэн ийм 3 асуудал хэлэлцэхээр санал оруулж байна. 

Хэлэлцэх асуудалтай холбогдуулж өөр санал байна уу? алга байна. За тэгвэл хэлэлцэх асуудлаа баталъя гэсэн гишүүд гараа өргөнө үү. Ингээд эхний асуудалдаа оръё.

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх, энэ төслийг Монгол Улсын Ерөнхийлөгч санаачилсан энэхүү төслийн талаархи танилцуулгыг Ерөнхийлөгчийн зөвлөх Ганзориг танилцуулна.

Г.Ганзориг:-Эрхэм гишүүдийн энэ өдрийн амгаланг айлтгая.

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл Монгол Улсын Ерөнхийлөгч санаачилсан байгаа. Энэ  төслийг танилцуулъя.

Монгол Улсын Их Хурлын чуулганы хуралдааны дэгийн тухай хуульд Монгол Улсын Ерөнхийлөгч хуулийн төслийн талаар хэрхэн санал гаргах, санал гаргасан тохиолдолд уг саналыг Байнгын хорооны болон нэгдсэн чуулганы хуралдаанаар хэрхэн хэлэлцэх талаар тодорхой хуульчлан тогтоогоогүй байна. 

Монгол Улсын Ерөнхийлөгчийн хуулиар тогтоосон эрхээ хэрэгжүүлж хууль тогтоох үйл ажиллагаа болон Монгол Улсын Их Хурал, түүний бүтцийн байгууллагуудтай бүтээлчээр хамтран ажиллах боломжийг нэмэгдүүлэх үүднээс УИХ-ын чуулганы хуралдааны дэгийн тухай хуульд нэмэлт оруулах дараахь санаачилгыг гаргаж байна.

Монгол Улсын Үндсэн хуулийн 33-р зүйлийн 3 дахь хэсэгт Ерөнхийлөгч Монгол Улсын Их Хурал болон ард түмэндээ хандан илгээлт гаргаж чуулганд өөрийн талаар оролцон улс орны дотоод, гадаад байдлын нэн чухал асуудлаар мэдээлж санал оруулж болно.

Монгол Улсын Ерөнхийлөгчийн тухай хуулийн 12-р зүйлийн 7 дахь хэсэгт хууль санаачлагчаас УИХ-д өргөн мэдүүлсэн хуулийн төслийн талаар саналаа илэрхийлж болно гэж тус тус заасан нь энэхүү хуулийн төслийг боловсруулах зарчмын үндэслэл болж байна. 

Энэхүү хуулийн төсөлд дараахь харилцааг зохицуулахаар тусгалаа. Байнгын хорооны хуралдаанаар хэлэлцэж эхлэхээс өмнө аливаа хууль санаачлагч нь хуулийн төсөл болон түүнд хавсаргасан баримт бичгийн хувийг Монгол Улсын Ерөнхийлөгчид хүргүүлэх. Ерөнхийлөгч тодорхой нэмэлт санал илэрхийлсэн бол Ерөнхийлөгчийн Тамгын газар, түүнийг санал хураалгах томъёоллын хамт холбогдох Байнгын хороонд хүргүүлэх. Байнгын хороонд Ерөнхийлөгчөөс ирүүлсэн саналын томъёоллыг нэг бүрчлэн хэлэлцэн санал хураалт явуулж, олонхийн санал авсан, аваагүйгээр нь бүлэглэн нэгдсэн хуралдаанд танилцуулж, санал хураалгах.

Эцэст нь Байнгын хороо төслийн анхны хэлэлцүүлэг явуулах үед Монгол Улсын Ерөнхийлөгч буюу түүний бие төлөөлөгч хууль санаачлагчаас асуулт асууж, саналаа урьдчилан бичгээр томъёолж хуралдаан даргалагчид өгсний үндсэн дээр саналаа, үндэслэлээ тайлбарлан үг хэлж санал хураалгах, санал нь олонхийн дэмжлэг аваагүй бол зарчмын зөрүүтэй саналаа тайлбарлан үг хэлж, санал хураалгах хүсэлтээ Байнгын хорооны санал, дүгнэлтэнд тусгуулах гэсэн ийм саналуудыг төсөлд тусгасан байгаа юм. Анхаарал тавьсан явдалд баярлалаа.

Ө.Энхтүвшин:-Баярлалаа. Төсөлтэй холбогдуулж асуулт асуух гишүүн байна уу? Энхболд гишүүн

Н.Энхболд:-Энэ хуулийн төслүүд чинь Ерөнхийлөгчийн зөвхөн өөрийнх нь өргөн барьсан хуулиудтай холбоотой төдийгүй, бусад гишүүдээс гарсан, Засгийн газраас барьсан хуулийг хэлэлцэх явцад тэрэн дээр Ерөнхийлөгч санал оруулбал тэр нь яаж хэлэлцэх вэ гэдгийг зохицуулж байгаа юм биз дээ.Зөвхөн өөрийнх нь биш.

Г.Ганзориг:-Өөрийнх нь биш. Манай дээр ирж байгаа хуулийн төслүүд дээр л санал өгөх юм байгаа юм.

Ө.Энхтүвшин:-Мөнх-Очир гишүүн

Э.Мөнх-Очир:-Давхардчихлаа. Нэг юм тодруулаад асуучихъя. УИХ-ын гишүүн ер нь хууль санаачлагчийн бусад хууль санаачлагчдын хувьд одоо эдэлж байгаа эрх байгаа, саналаа оруулаад ингэхээр. Яг тэд нартай адил эрх эдлэх гээд байна уу даа, яг адил хэмжээний.

Г.Ганзориг:-Учир холбогдол нь ерөөсөө манай дээр жишээлбэл, Засгийн газар, Их Хурлын гишүүдийн санаачилсан хуулийн төсөл ирж байгаа юм, манай Тамгын газарт. Санал авахаар. Гэтэл бид нар ямар нэг байдлаар санал өгөх гэхээр ерөөсөө журамласан юм байхгүй байгаа юм. Бичгээр өгөх юмуу, амаар өгөх юмуу, яаж өгөх вэ гэдэг. Тэгэхээр зэрэг манай дээр ирж байгаа төслүүд дээр л санал өгөх юм.

Э.Мөнх-Очир:-Тодруулчихад Их Хурлын гишүүн хууль санаачлаад явдаг процедурыг л яг бүрэн эрхээр нь эдлэх гэсэн тийм санаа дарааллаар нь орж ирээд байх шиг байна л даа. Би тэгж хараад байна, би зөв ойлгоод байна уу?

Г.Ганзориг:-Тийм. Ерөнхийдөө төсөл дээр байгаа хэмжээнд л. Тэрнээс яг Их Хурлын гишүүдтэй адил эрх мэдэлтэй, адил эрх хэмжээтэй байна гэсэн санаа бас биш юм шүү.

Э.Мөнх-Очир:-Энд заачихсан юмнууд байна л даа. Энэхүү хуулийн төсөлд дараахь харилцааг зохицуулахаар тусгалаа гээд. Энэ дарааллуудаар үзэхээр ерөнхий таван юм байгаа юм. Тэгэхээр энэ таван юмны тав дахь нь Монгол Улсын Ерөнхийлөгчөөс санал болгосон томъёоллоор санал хураалт явуулсан тохиолдолд төслийн томъёолол, хажуугийн саналд тооцогдохоор тус тусгасан гээд. Энэ нэмэгдэхээс бусад нь ер нь байнга л бүх гишүүдийн эдэлдэг эрх болчихоод байгаа байхгүй юу. Тэгэхээр нэмэх, хасахгүйгээр яг л тийм болчих гээд байнаа даа. Би тэгж л ойлгоод байна, зөв үү?

Г.Ганзориг:-Зөв.

Ө.Энхтүвшин:-Лүндээжанцан гишүүн

Д.Лүндээжанцан:-Би гадагшаа явж байгаад бас энэнээс саяхан танилцсан юм. Бүлэг хуралдаад энэ өргөн барьсан төслүүдийг хэлэлцэх нь зүйтэй гэж үзсэн. Бид ч нэлээн хэдэн төсөлтэй болчихоод байна, Энхтүвшин нарын гишүүдийн өргөн барьсан төслийг Төрийн байгуулалтын байнгын хороо хэлэлцээд, тэгээд чуулганд оролгүй маш их удаж байна. Тэмүүжин нарын төслийг Төрийн байгуулалтын байнгын хороо хэлэлцсэн. Одоо сая Сайханбилэг, Су.Батболд нарын төсөл орж ирж байна. Ерөнхийлөгчийн төсөл орж ирж байна. Ямар ч байсан 4 төсөлтэй л үзээд байгаа улс байна л даа, одоогоор. Тэгэхээр хэлэлцэх эсэхийг шийдээд тодорхой тодорхой авах юмаа аваад гишүүд хэлэлцээд шийдэх байх. Гэлээ гэхдээ энэ нэг л түрүүнд Мөнх-Очир гишүүн ч асуугаад байна. Байнгын хороо төслийн анхны хэлэлцүүлэг явуулах үед гишүүд Ерөнхийлөгч буюу түүний бие төлөөлөгч, тэр хүмүүсээс асууна гэхээр Үндсэн  хуулийн заалттай яаж нийцдэг бол гэж би санаа зовоод байна л даа. Ерөнхийлөгчид анхан шатнаас нь эхлээд Ерөнхийлөгч хориг тавих, хууль санаачлах болон хориг тавих эрх эдэлдэг учраас бид Засгийн газраас санал авдаг шүү дээ, түүнтэй адилхан санал авах асуудлууд байж болох юм шиг байгаа юм.

Гэтэл чуулганаар хэлэлцэх гэж байгаа асуудлыг 14 хоногийн өмнө Ерөнхийлөгчид хүргүүлээд бас санаа оноо авах асуудал байж болох байх. Яг хэлэлцүүлгийн үед  хэлэлцүүлэх шатанд 77 дахь маний чинь болохоор Ерөнхийлөгч гаргаж ирэхдээ манай Сонгуулийн хууль руу дайраад байгаатай адилхан 77 дахь Их Хурлын гишүүн бас гарч ирчих гээд байгаа юм шиг ийм ойлголт байчих гээд байна. Бид ажил  хэргийн л юм ярьж байна. Тэгэхээр энийг та нар боловсруулахдаа Ганзориг оролцов уу, үгүй юу?  хаана яг боловсруулав, энэ нэг л жаахан юу байна, хууль зүйнхээ талаас нь жаахан юм гараад байна. Хэдийгээр батлахад оролцохгүй ч гэлээ гэсэн.

Г.Ганзориг:-Ер нь 77 дахь гишүүн гарч ирэх гээд байна гэсэн тийм санаануудыг бас зарим хуралдаанууд дээр гишүүд хэлж л байсан л даа. Хуулийн төсөл маань тийм асуудал тавьж байгаа юм биш шүү. Эрхэм гишүүд зөв ойлгоорой. Ерөөсөө Ерөнхийлөгч санал хэлэх гэхээр зэрэг хуулийн төслүүд дээр санал хэлэх гэхээр зэрэг тэрнийг зохицуулсан процедур байхгүй байгаа юм. Тэрнийг л бид нар Дэгийн тухай хуульд нөхөж суулгаж өгье гэж байгаа юм. Тэрнээс биш Их Хурлын гишүүдийн эрх хэмжээтэй адил эрх мэдэл эдэлнэ гэдэг юмуу, эсвэл тэд нарын эрх мэдлийг хязгаарлана, тэд нарын санаачилсан төсөл дээр хязгаарлалт тавина гэсэн тийм ойлголт, тийм санаа энд байхгүй юм шүү.

Ө.Энхтүвшин:-Ингээд асууж тодруулах зүйл дууслаа. Санал хэлэх гишүүн байна уу? Лүндээжанцан гишүүн

Д.Лүндээжанцан:-Ер нь ийм нэг юм харагдаад олон жил явж ирсэн юм. Ерөнхийлөгч Их Хурлын харилцааны асуудал дээр Ерөнхийлөгч хориг тавьдаг. Их Хурал Цэцийн харилцааны асуудал Цэц дүгнэлт гаргадаг, энэ хоёр харилцааны асуудал дээр бас урьдчилсан байдлаар дүгнэлт гаргаад явах уу, үгүй юу, урьдчилсан байдлаар саналаа өргөвөл Үндсэн хуулийн цэцийн хувьд бол урьдчилсан байдлаар санал өгч болохгүй шийд гаргадаг учраас. Өөрөө оролцоод явчихаж болохгүй. Ерөнхийлөгч хориг тавьдаг учраас бол тэр санал өгөх барих асуудал бас зохимжтой, зохимжгүй гэж яриад ингээд 1990 хэдэн онд Очирбат гуайг Ерөнхийлөгч байх үед нэг асуудал орж ирээд буцсан юм. Ингээд одоо бол Ерөнхийлөгч хууль санаачлах эрхтэй. Хуульд хориг тавих эрхтэй. Их Хуралд илгээлт явуулах эрхтэй, Засгийн газарт чиглэл өгөх эрхтэй. Тэр нь зарлигаар хэрэгждэг. Ийм л эрх мэдэлтэй төрийн том институц байгаа юм.

Энэнтэй холбогдуулаад би энэ оруулж ирсэн асуудлыг нь хэлэлцэхийг дэмжиж байна. Явц дунд яг хууль зөрчигдөхгүйгээр сүүлд нь бид чинь Цэц гээд маргаад эхэлнэ шүү дээ, тэр үед  ямар ч байсан зөрчилгүйгээр энэ асуудлыг оруулж ирэх нь хэлэлцэх эсэхийг шийдсэний дараагаар Төрийн байгуулалтын байнгын хороон дээр ажлын хэсэг гарч энэ олон Их Хурлын хууль, Дэгийн хууль, эрх зүйн байдалтай холбоотой асуудал, энийг нэгдмэлээр нь авч үзэх байх. Энэ үед бүр нэг сайн хуульчдыг, мэргэжилтнүүдийг оруулж байгаад шүүлтүүрээр сайн харж байгаад ингээд гаргах нь зүйтэй байхаа гэсэн ийм саналтай байна. Ингээд хэлэлцэхийг дэмжээд явъя. Дараа нь ярих юмнууд гарна.

Ө.Энхтүвшин:-Мөнх-Очир гишүүн

Э.Мөнх-Очир:-Хэлэлцэхийн хувьд хэлэлцэх нь зүйтэй байхаа. Нэгэнт 3 төсөл байгаа бол 4 дэх нь орж ирээд бас тодорхой Ерөнхийлөгчийн өөрийнх нь бүрэн эрхийн талаар юмнууд байгаа байх, тэрнийг хэлэлцэх байх. Гэхдээ энд нэг ийм юм харагдаад байгаа юм. Юу гэхээр Монгол Улсын Их Хурал өөрөө хуулийг хэлэлцээд, батлах явцад Ерөнхийлөгч заавал оролцож байх учир юу байна. Ерөнхийлөгчийн хууль дээр өөрийнх нь бүрэн эрхийн тухай хуулин дээр нь байгаа шүү дээ. Хууль орж ирсэн, хууль хэлэлцсэн явцад хориг тавих хэрэгтэй. Энүүгээрээ энэ хуулийн өөрийнх нь бий болж байгаа явцад оролцох бүрэн эрх нь тэндээ хэрэгжиж байгаа гэж би ойлгодог. Энэ өөрийнх нь институцынх нь өөрийнх нь эрх нь энэ юм байгаа юм.

Түүнээс өнөөдөр хууль хэлэлцэх үйл ажиллагаанд санаачлага оруулж, таван минутын үг авч, тэнд Байнгын хороон дээр цөөнх болж чуулган дээр орж ирэх юмуу? би энэ дарааллуудыг хараад байна л даа. Байнгын хорооны санал дүгнэлтэнд тусгуулна гээд. Хууль хэлэлцэх явцад Ерөнхийлөгч оролцох нь зохимжгүй юм гэж би хувьдаа хараад байна л даа. Тэгэхээр та бүгд маань Тамгын газраас орж ирж байгаа энэ хуулийн хүмүүс нь энэ өөрчлөлт оруулах гэж байгаа бол яг ямар хэмжээнд нь аль түвшинд нь оруулах юм бэ гэдэг юмыг сайн зааглаж, бидэнд хэлэлцүүлбэл зүгээр байхаа. Түүнээс Их Хурлын өөрийнх нь бүрэн эрхийн дагуу гишүүдийн  хийж байгаа үйл ажиллагаанд Ерөнхийлөгч зэрэгцээд оролцоод явах нь зохимжгүй харагдаж байна. Энэ хоёр Их Хурал, Ерөнхийлөгч гэдэг  хоёр институцийн өөрсдийнх нь хийх ажлуудын бас зааг нь байгаа байх гэж би үздэг. Үндсэн хуулиар ч энэ нь заагдсан болохоор тодорхой хуулиуд дээр энэ заагууд нь тавигдсан байгаа гэж ойлгож байна. Тэгэхээр энэ заагуудыг энэ чинь зөрчөөд нөгөөгийнхөө ажилд оролцоод явах тийм юм харагдаад байна л даа. Тийм болохоор хэлэлцэх явцдаа энийг ярья гэж бодож байна. Миний санал бол ийм байна.

Ө.Энхтүвшин:-За ингээд санал хэлэх гишүүд хэллээ. Ингээд санал хураалт явуулъя. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай Монгол Улсын Ерөнхийлөгчөөс санаачилсан хуулийн төслийг хэлэлцэх нь зүйтэй гэж үзэж байгаа гишүүд гараа өргөнө үү. 12-оос 12. 

Ингээд хэлэлцье гэж чуулганы нэгдсэн хуралдаанд оруулахаар болж байна. Танилцуулгыг УИХ-ын чуулган дээр Батсуурь гишүүн хийнэ.

Дараагийн асуудал. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, УИХ-ын гишүүн Сайханбилэг, Су.Батболд нарын өргөн мэдүүлсэн төслийг хэлэлцэж эхэлье. 

Төслийн талаархи танилцуулгыг УИХ-ын гишүүн Сайханбилэг  хийнэ.

Ч.Сайханбилэг:-Су.Батболд гишүүн гадагшаа томилолтоор явсан байгаа учраас орноос нь танилцуулгыг хийж байна. Ингээд УИХ-ын нэр бүхий гишүүд бид УИХ-ын тухай хууль болон Дэгийн тухай хуульд нэмэлт, өөрчлөлт оруулах тухай хуулийн төслийн танилцуулгыг  хийж байна.

УИХ-ын тухай хуульд нэмэлт, өөрчлөлт оруулах тухай хуулийн төсөл нь 6 зүйлтэй бөгөөд 1-р зүйлд ээлжит болон ээлжит бус чуулганаар хэлэлцэх асуудлын дараалал тогтоох, тухайн 7 хоногт чуулганы хуралдаанаар хэлэлцэх асуудлын тов, дараалал батлахад хууль санаачлагчдаас өргөн мэдүүлсэн хугацааг мөн адил харгалздаг байхтай холбогдсон заалт нэмэх асуудлыг нэмэлт хэлбэрээр зохицуулсан.

Байгууллага, албан тушаал, хууль тогтоомжийн хэрэгжилт, бусад асуудлаар Их Хурлын гишүүнээс ирүүлсэн албан бичгийг түргэн шуурхай шийдвэрлэж, 30 хоногийн дотор хариу мэдэгддэг байх асуудал болон бусад нэмэлт, өөрчлөлттэй уялдуулан үг үсэг, техникийн шинжтэй засваруудыг оруулсан өөрчлөлтийг зохицуулсан байгаа. 

Төслийн 3-р зүйлд бол Байнгын хорооны ажлын албаны ажилтан нь Төрийн албаны тухай хуульд заасны дагуу төрийн захиргааны албан хаагч байх тул  мөн хуульд заасан ерөнхий журмыг баримтлан томилж чөлөөлдөг байхаар оруулах энэ өөрчлөлтийг тусгасан. 

4-р зүйлээр уг хуулийн төсөл батлагдсан тохиолдолд дагаж мөрдөх хугацааг нь зааж өгсөн.

2-р үндсэн асуудал бол чуулганы дэгийн тухай хуульд нэмэлт, өөрчлөлт оруулах энэ хуулийн төсөл нь 7 зүйлтэй. 1-р зүйл нь нэгдсэн хуралдаанд үг хэлэх гишүүд нь индэр дээрээс үг хэлдэг байх, санал хураалт явуулах журам, нээлттэй сонсголыг зохион байгуулах тухай зохицуулалтыг шинээр хийсэн. Төслийг хэлэлцэхдээ тухайн ээлжит чуулганаар хэлэлцэх асуудлын дарааллыг баримтлах бөгөөд тухайн ээлжит чуулганы дараалалд орсон боловч хэлэлцэж амжаагүй төслийг дараагийн ээлжит чуулганы хэлэлцэх асуудлын дараалалд заавал оруулж хэлэлцүүлдэг байх. Нэг асуудлыг хэлэлцэж эхэлсэн боловч түүний хэлэлцүүлгийг хойшлуулж, дараагийн асуудлыг хэлэлцэх эсэхийг хуралдаанд оролцсон гишүүдийн олонхийн саналаар шийдвэрлэдэг байх. Ажлын хэсгийн ахлагчийг сонгох, ажлын хэсгийн бүрэлдэхүүний тоо, олонхи, цөөнхийн харьцаа, ахлагчид нэр дэвшсэн гишүүн заавал бүрэлдэхүүнд ордог байх, хуралдаан даргалагч санал хураалт явуулах цагийг урьдчилан товлож зарлаж, санал хураалт явуулахаас 5 минутын өмнө тусгайлсан дохио өгч гишүүдэд мэдэгддэг байх, Ерөнхий сайд, Засгийн газрын гишүүн, Цэцийн гишүүн өөрөө хүсэлтээ гаргасан бол үүрэгт ажлаас нь чөлөөлөх асуудлыг шинээр нэмж оруулсан, хилийн чанадад ажиллах дипломат төлөөлөгчийн газрыг шинээр нээж ажиллуулах, Авлигын эсрэг хуульд заасны дагуу авлигатай тэмцэх хууль тогтоомжийн хэрэгжилт, ерөнхий нөхцөл байдлын талаархи мэдээллийг Авлигатай тэмцэх газар жил бүрийн эхний улиралд багтаан УИХ-д мэдээлдэг байх шинэ журам гаргасан.

УИХ-ын үйл ажиллагааг олон нийтэд сурталчилж мэдээлэх, байнгын, дэд, түр хороо, нам, эвслийн бүлэг болон ажлын хэсгийн хуралдаан дууссаны дараа хуралдаан даргалагч нь хэвлэл, мэдээллийн ажилтнуудад мэдээлэл өгдөг байх. Хэлэлцэж байгаа асуудлаар цөөнх болсон гишүүдийг төлөөлж, нэг гишүүн бас хэвлэл мэдээллийн ажилтнуудад байр сууриа илэрхийлдэг байх журмыг шинээр нэмэхээр зохицуулалтуудыг хийсэн.

Төслийн 2-р зүйлд УИХ-ын ажлын хэсгийн хуралдаан санал хураалт явуулах үед, санал хураалтанд зөвхөн гишүүд өөрсдөө оролцдог байх. Ерөнхийлөгчийг үүрэгт ажлаас нь чөлөөлөх, Цэцийн гишүүдийг томилох, эгүүлэн татах зэрэг асуудлыг хэлэлцэхэд тодорхой хугацаа заагаагүй байсан тул энэ хуулиар хугацааг нь ажлын 5 өдөр гэж тодорхой хугацаа тогтоож өгч өөрчлөлтийг оруулсан. 

Төслийн 3-р зүйлд нам, эвслийн бүлэг, ажлын хэсэг, дэд, түр хороод, байнгын хороодын хуралдааныг зохион байгуулах өдөр, цагийг илүү тодорхой болгосон. Нэгдсэн хуралдаанаас бусад нээлттэй хуралдаанд хэлэлцэж байгаа асуудлыг боловсруулахад оролцсон ажлын хэсгийн бүрэлдэхүүн, нам, эвслийн бүлгийн ажлын албаны ажилтнууд, Тамгын газрын ажилтнууд болон гишүүдийн зөвлөх, туслахууд оролцдог байх. Илүү мэтгэлцэх зарчмыг үндэслэж нэмэлт хариулт, тайлбар хангалтгүй гэж үзвэл тухайн гишүүний саналаар 2 хүртэл удаа тус бүр 1 минутаас илүүгүй хугацаагаар дахин нэмэлт асууж, тайлбар авдаг байх.

Асуудлыг хэлэлцэх үед нэгдсэн хуралдаанд нам, эвслийн бүлгээс тухайн асуудлаар 5 хүртэлх гишүүн, нам, эвслийн бүлэг байгуулаагүй намаас 1 гишүүн, бие даан нэр дэвшиж сонгогдсон гишүүд асуулт асууж, нам, эвслийн бүлгээс 3 хүртэл гишүүн, бүлэг байгуулаагүй намаас 1 гишүүн, бие даан нэр дэвшиж сонгогдсон гишүүд хуулийн төслийн талаар нэгдсэн хуралдаан дээр үгээ хэлж байхаар, Байнгын хорооны дүгнэлт болон хэлэлцэх асуудлын дараалалд Байнгын хорооны санал, дүгнэлтийг илтгэх, асуулт асуух, үг хэлэх гишүүдийн нэрсийг урьдчилан тусгайлан гаргаж мэдээлдэг байхаар өөрчлөлтийг оруулсан. Мөн шинээр сонгогдсон УИХ-ын гишүүдийн тангараг өргөх ёслол үйлдэж дуустал Ерөнхийлөгч, УИХ-ын даргыг сонгож дуустал УИХ-ын насаар хамгийн ахмад гишүүн чуулганы хуралдааныг зохион байгуулж даргалдаг байхаар өөрчилсөн. Мөн төслийг зөвхөн зарчмын зөрүүтэй санал гараагүй тохиолдолд анхны хэлэлцүүлгээр нь батлах, төсөл, түүнд хавсаргасан баримт бичгийг холбогдох Байнгын хороонд шилжүүлснээс хойш 3 хоногийн дотор нийт гишүүдэд хувилж хүргүүлдэг байхаар зохих өөрчлөлтүүдийг тусгасан.

Төслийн 4-р зүйлд Их Хурлын томилж, чөлөөлж, огцруулж, эгүүлэн татдаг албан тушаалтныг томилж, чөлөөлж, огцруулж, эгүүлэн татах асуудлыг хэлэлцэх үед тухайн албан тушаалтныг томилж, чөлөөлж, огцруулж, эгүүлэн татах асуудлыг шийдвэрлэсний дараа тогтоол батлах санал хураалт олонхийн дэмжлэг хэрвээ аваагүй бол эхний санал хураалтын дүнгээрээ шийддэг байхаар өөрчлөлтийг оруулсан.

5, 6-р зүйлээр дээрх нэмэлт, өөрчлөлттэй уялдуулж, зарим нэр томъёо, үг хэллэгийн өөрчлөлт, чуулганаар Засгийн газраас өргөн мэдүүлсэн төслийг нэн яаралтай хэлэлцүүлдэг дэг болон Ерөнхийлөгчийг огцруулах асуудлыг хэлэлцэх журмыг зохицуулсан 35-р зүйл зэргийг шийдвэрлэсэн, давхардлыг арилгах зорилгоор бас хасах ёстой заалтуудыг хассан гэсэн иймэрхүү зохицуулалтуудыг хийсэн болно. Анхаарал тавьсан явдалд баярлалаа. 

Ө.Энхтүвшин:-Асуулттай гишүүн байна уу? Дондог гишүүн

Д.Дондог:-Энэ асуудлыг хэлэлцэж байгаатай холбогдуулаад өмнө нь ажлын хэсэг гараад ажиллаад өргөн барьсан хуулийн төсөл чуулганаар яагаад орохгүй байгаа юм бол энийг Сайханбилэг даргаас асууя. Ямар шалтгаан байгаад энэ маань хэлэлцэгдэхгүй удаад байна гэдэг асуудал байна.

Хоёрдугаарт, гишүүдийн чуулган дээр асуулт асуудаг, үг хэлдэг хугацааг, тоог хязгаарлаж байгаа юм байна. Хэтэрхий их нуршсан, олон хүн үг хэлээд цаг хугацаа аваад байна гэсэн утгаар хийж байгаа юм байна. Яг нөгөө ерөнхий зарчим, Үндсэн хуулийн зарчим юмандаа гишүүдийн үг хэлэх эрхийг хуулиар хязгаарлалаа барилаа гэдэг юм гараад, гадна талд ч гэсэн тийм ойлголт бий болоод бас тийм юм бий болох уу, үгүй юу, гишүүд ер нь ямар уур амьсгалтай байна гэж асуумаар байна.

Гуравдугаарт, завсарлагын асуудлыг ер нь нэг мөр тусгаад ороод ирж болоогүй юмуу? Бидэнд их гацдаг юм чинь завсарлага байгаа шүү дээ. Завсарлага аваад явчихдаг. Завсарлага авах нь гарцаагүй. Тодорхой хугацаа зааж авдаг байвал яасан юм бэ? тийм юм тусгаж болоогүй юу гэсэн нэг асуулт байна.

Пүрэв, Баасан гаригаас өөр өдөр чуулганы хуралдаан хийх үү? Тухайлбал, 3 дахь өдөр Байнгын хорооны хуралдаанууд хийх юм бол чуулган ерөөсөө яг л хоёр өдөр тогтмол хуралдаж байсан гэсэн утгаар байна уу, бас өөр өдрүүдэд нь зарлаж, ээлжит бус чуулган ч юмуу хийж болохоор байна уу гэдэг нэг ийм асуулт байна.

Байнгын хорооны санал, дүгнэлт уншаад Байнгын хорооны санал дүгнэлтээс гишүүд асуудаг л даа. Энэ дээр Байнгын хорооны дарга хариулж байх уу, за яахав тухайлаад үүрэг гүйцэтгэгч томилчихсон байвал тэр хүн хариулах байх. Бусад гишүүд хариулаад байх ер нь хэр зохимжтой юм бол, эсвэл нээлттэй болгож өгөх юмуу? зарим хуралдаан дээр байнгын хорооны дарга хариулна, өөр хүн хариулахгүй гээд хаачих, зарим хуралдаан дээр болохоор зэрэг хэн ч хамаагүй хариулаад, би хариулна, нэмж хариулъя гээд байх. Ийм бас цаг авсан замбараагүй юм байдаг юм. Энийг зохицуулчихаж болох болов уу, одоо юман дээр нэмж орж болох болов уу гэсэн ийм асуудлуудыг тодруулж өгөөчээ.

Ч.Сайханбилэг:-Ер нь аливаа парламент гэдэг бол өөрийнхөө дэгийн асуудлыг чуулганаас чуулганд, хуралдаанаас хуралдаанд зохих өөрчлөлтүүдийг  хийгээд улам боловсронгуй болгоод өөрийн орны онцлогоо тусгаад, өөрийн парламентын тэр онцлогийг тусгаад байнга сайжруулаад явах энэ процесс ер нь тасралтгүй явах ёстой ийм л процесс гэж ингэж үзэж байгаа юм. Төгс төгөлдөр хууль зохицуулалт гэж байхгүй. Тэр үндсэн дээр ч гэсэн өнөөдрийн Их Хурлын хуралдааны дэгийг сайжруулах 3 ч хуулийн төсөл зэрэг орж ирчихээд байна.

Энхтүвшин нарын гишүүдийн санаачилсан хуулийг өмнөх чуулганы хуралдаанаар хэлэлцэж байх үед энэ нь өөрөө шинэчилсэн найруулга биш, нэмэлт, өөрчлөлтийн хэмжээнд зохицуулж байгаа учраас зарим асуултууд нь чуулганы хуралдаанаа зөв зохион байгуулах асуудлууд нь үлдчихээд байна гэдэг үндэслэл дээр нэмж үлдээсэн байгаа хэд хэдэн асуудлуудыг тусгаж оруулж ирье гэдэг үндсэн дээр одоо энэ хуулийн төслийг өргөн барьж байгаа юм.

Энхтүвшин нарын гишүүдийн санаачилсан  хуулийн төслийг Байнгын хорооноос дэмжээд чуулганы нэгдсэн хуралдаанаас хэлэлцэх эсэхийг нь дэмжээд явах байх, тэгээд энэ хуулийн төслийг сая дөнгөж урд нь хэлэлцсэн, Ерөнхийлөгчөөс өргөн мэдүүлсэн бас энэ Дэгийн тухай хуулийн төсөл гээд энэ 3 хуулийг гурвуулангий нь хамтатгаад хэлэлцээд явахад одоо бол хоорондоо харшилсан юмуу, тийм зүйл байхгүй учраас эдгээр хуулийн төслүүдийг нийтэд нь хэлэлцээд, нэг мөр дэгдээ өөрчлөлт хийгээд явах байхаа гэж ингэж ойлгож байгаа.

Гишүүдийн үг хэлэх эрхийн тухайд бол бид бүхэн гадагшаа, дотогшоо зөндөө явж байна, парламентат ёс хэдэн зуун жил, хэдэн арван жил хөгжсөн олон олон парламентаар бид бүхэн очдог, үздэг, гаднын парламентын төлөөлөгчид хүрч ирчихсэн санаа, оноогоо хэлдэг. Монголын парламентад нэг дутагдаад байгаа зүйл бол одоо яг мэргэших энэ чиглэл маань үнэхээр дутагдаад байгаа юм. Банк санхүүгийн асуудал ярихад тэр тэр гишүүд нь илүү мэргэшсэн, нийгмийн асуудал ярихад энэ гишүүд нь илүү мэргэшсэн гэдэг ч юмуу, гишүүд маань өөрсдөө өөрийнхөө олж авсан мэргэжил, мэдлэг, мөн туршлага, ажиллаж байсан онцлог зэргээс шалтгаалаад манай гишүүд мэргэших шаардлага бас үнэхээр байгаа. Энэнийхээ дагуу гишүүд маань өөрсдөө бас салбар салбараар нь мэргэших юм бол эргээд энэ чиглэлүүдээр батлагдаж байгаа хууль нь бас дагаж хийдэлгүй гарах энэ бололцоо гарах юм.

Тийм учраас би энэ асуудлыг ингэж зохицуулах нь гишүүдийнхээ үг хэлэх эрхийг боогдуулах гэдэг утгаараа биш. Ерөөсөө тухайн асуудал ярьж байхад манай парламентад энэ чиглэлээр мэргэшсэн төдөн гишүүд байгаа, энэ гишүүдийнхээ үгийг бусад гишүүд нь нэлээн тийм жин дарж сонсдог ийм бусад парламентуудын тэр их дэвшилттэй туршлага дээр суурилж энэ асуудалдаа хандаасай гэж байгаа.

Гишүүдийн үг хэлэх хугацаа, үг хэлэх эрх боогдох юм бол үндсэндээ байхгүй шүү дээ. Нам, эвслийнхээ бүлэг дээр өөрсдийнхөө санаа оноог хангалттай ярих бололцоо байгаа. Байнгын хорооны хуралдаанууд дээр хангалттай ярих бололцоо байгаа. Бид нар 4, 5 дахь өдөр чуулганыхаа нэгдсэн  хуралдааныг хийхэд тухайн асуудлаар 30, 40, 50-иараа бараг ингээд гишүүдийн нэрс гараад битүү асуудаг. Дараа нь хууль санаачлагчаас асууж дууссаны дараа Байнгын хорооны санал, дүгнэлт уншаад дахиад нөгөө гишүүд нь 30, 40, 50-иараа нэрээ бичүүлээд дахиад асуухаар ерөөсөө энэ чуулганы нэгдсэн хуралдаан гэдэг маань эцэс төгсгөлгүй асуулт, хариултын дунд явсаар байгаад 4 дэх,  5 дахь өдрийн чуулганы хуралдаан явдаг энэ үйл ажиллагаанууд маань үндсэндээ үр дүн их багатай, хуулийн төсөл 7 хоногоос 7 хоног руу шилжиж, ингэж их үр дүн багатай хэлэлцүүлэг явагдаад байна. 

Тийм учраас түрүүний хэлдэг илүү мэргэшсэн гишүүд,  тэгэхээр нэг нам, эвслийн бүлгээс 5 хүртэл гишүүн гэдэг бол өнөөдөр 2  бүлэг байлаа гэхэд 10 хүртэл гишүүд асуух бололцоо гарах нь. Дээрээс нь парламентад суудалтай 2 нам байгаа, дээрээс нь бие даагч байгаа. Ингээд хамгийн ихээр нэг хуулийн төслөөр 13 гишүүн асуухад хангалттай тэр асуудлынхаа мөн чанарыг мөлжөөд гарах тэр бололцоо гарна гэж үзэж байгаа.

Дараа нь санал хэлэхдээ 3 хүртэл гишүүд саналаа төлөөлөөд ингээд ярьдаг. Дахиад парламентад суудалтай намуудын төлөөлөл нь үг хэлэх энэ бололцоогоор хангагдаад явахад ямар нэг байдлаар гишүүдийн үг хэлэх эрх чөлөө бол боймлогдох, багасах гэдэг тэр шүүмжлэл гарахгүй болов уу гэж бодож байгаа. 

Дараагийн завсарлагын хувьд Энхтүвшин нарын гишүүдийн санаачилсан хуулийн төсөл дээр бас энэ талаар тодорхой санал гарчихсан байгаа учраас энэ асуудлыг тухайн хуулийн төслийг хэлэлцэх явцад нэг тийш нь гаргаад хэлэлцэх тэр бололцоо байгаа гэдгийг хэлэхийг хүсч байна. 

Би чуулганы нэгдсэн хуралдаантай холбоотой асуудлын хувьд бид нар бас ингээд янз бүрээр чуулганаа тавиад ингээд хэлэлцээд байдаг учраас одоо энэ чуулган маань илүү үр дүн сайтай хуралдаад эхлэх юм бол 4 дэх, 5 дахь өдрийн хуралдаанууд хангалттай явна. 2 дахь, 3 дахь өдрөө Байнгын хороо, 1 дэх өдрөө бүлэг, үдээс хойш нь ажлын хэсгийн хуралдаанууд ингээд явахад үндсэндээ чуулганы тасралтгүй үйл ажиллагаа харьцангуй гайгүй хангагдчих байх. Тэгээд энэ хуралдаануудынхаа хуваарилалтыг даргын дэргэдэх зөвлөлөөс зохицуулаад явахад ямар нэг асуудал гарахгүй болов уу гэж бодож байгаа.

Хамгийн сүүлийн асуултын хувьд үнэхээр Байнгын хорооны дарга зөвхөн орж ирж байгаа асуудал болгоноор байр сууриа илэрхийлнэ гэдэг бол бас учир дутагдалтай харагдаад байдаг. Тийм учраас ажлын хэсгийн бүрэлдэхүүнийг энэ төсөл дээр 5-7 гишүүнтэй,  нэлээн тийм мэргэшсэн байдалтай ажлын хэсэг гаргаад чуулганы нэгдñэн хуралдаан дээр гарч байгаа энэ асуудлууд дээр Байнгын хороо болон ажлын хэсгийн ахлагч дээр нэлээн ачааны хүнд нь шилжээд явахад бас болохгүй болов уу гэж тэр хэмжээний зохицуулалтуудыг бас хэлэлцэж байх үед манай гишүүд санал гаргавал ярих бололцоо байгаа гэж үзэж байгаа.

Ө.Энхтүвшин:-Бат-Үүл гишүүн

Э.Бат-Үүл:-УИХ-ын гишүүний чуулганы хуралдаан дээр хэлэх үгийг нэлээн цэгцлэх гэж оролдсон ийм төсөл байна лээ л дээ. Би нэг юмыг асуух гэсэн юм. Их Хурлын хуралдаан даргалагчийн эрхийг нэмээгүй тохиолдолд наадах чинь бүтэх үү? Ер нь Байнгын хороодын хуралдаан даргалагчийн эрхийг нэмээгүй тохиолдолд бүтэх үү наадах чинь.

Яг үнэнийг хэлэхэд манай парламент шиг хуралдаан даргалагч нь эрхгүй тийм парламент ховор шүү дээ. Үнэнийг хэлэхэд нэн ялангуяа парламентат ёс их хөгжсөн улс орнуудад хуралдаан даргалагч хурлыг саадгүй явуулахын тулд хуралдаан даргалагч нар их том том эрхтэй байдаг. Тухайн гишүүний үг хэлэх эрхийг хасдаг, бүр хасахдаа хугацаагаар хасдаг. Бүр болохгүй бол санал өгөх эрхийг нь хасдаг, бүр болохгүй бол хугацаагаар хасдаг, бүр тэр битгий хэл хамгийн эцсийн арга хэмжээ нь хуралдааны танхимд орж ирэхийг шууд хориглодог ийм том арга хэмжээнүүд авч байж хуралдааныг даргалж болдог.

Өөрийн чинь ярьж байгаагаар за ингээд тоо тогтоогоод ийм ийм хүн үг хэлнэ гэнэ. Би ерөнхийдөө гадарлаж байна л даа, манай гишүүд очоод юу ярьж байгаа юм бэ, Их Хурлын гишүүний бүрэн эрх байна шүү дээ, наадах чинь. Хэн ингэж тогтоогоод байгаа юм бэ гээд ингээд бүгд хашгираад л талбай хашгирахад яаж ч чаддаггүй байхгүй юу, хуралдаан даргалагч. Хуралдаан даргалагчийн эрхийг  нэмэхгүйгээр наад асуудал чинь зохицуулагдах уу? нэгдүгээрт.

Хоёрдугаарт, манай Их Хуралд одоо болтол нэг дутагдаж байгаа юм бол мэтгэлцээний зарчим. Парламентын амин сүнс нь мэтгэлцээний зарчим байхгүй юу. Жишээ нь, Засгийн газрын тодорхой сайд. Сангийн сайд төсвийн асуудал оруулж ирлээ гэхэд яг энэ асуудлаар шүүмж хэлэх нэг гишүүдийг бусад гишүүд дундаасаа гаргаад тэр нь бас тэр илтгэлийн дараа үг хэлэх ёстой, бас илтгэл тавих ёстой. Энэ төсөв чинь  ийм ийм юм байна гээд. Тэрэндээ нөгөө шүүмж хэлэх гишүүдийнхээ саналыг нэгтгэж байгаад хэлдэг. Хоёулаа яг адилхан индэр дээр зогсож байгаад хэлэх ёстой. Ингээд мэтгэлцээний гараа эхлэх ёстой. 

Бид бол зүгээр л дахиад хэлье, үймсэн олон түмэн парламент дотор үздэг л байхгүй юу, дур дураараа. Тэгэхээр ийм мэтгэлцээний зарчим руу оруулах чиглэлээр хийгдээгүй байна лээ л дээ. Тэгэхээр наадах чинь дахиад энэ мэтгэлцээний зарчим байгаа үед чи тэрний талд орж тэдэн хүн, сайдын талд орж тэдэн хүн гэж ярих ёстой шүү дээ. Тэгж сонголтоо хийх ёстой. Тэгээд яг нөгөө мэтгэлцээнийхээ фронтыг гаргаж байгаад хоёр талаасаа ярьдаг. Парламентын зарчим энэ л байгаа шүү дээ. Энэ ороогүй байна лээ л дээ, тэгэхээр дахиад наадах чинь бүтэх үү, тийм тохиолдолд. Яагаад гэвэл манай парламент нэг тийм хөдөлгөөн маягийн үйл ажиллагаатай байдаг байхгүй юу. Цуглаан маягийн. Хөдөлгөөн ч юу байхав дээ, цуглаан маягийн.

Гуравдахь асуудал, яг одоо бид нар сая телевизээр ч их ярьсан даа. Яг үнэнийг хэлэхэд Засгийн газар өнөөдөр маш хөгийн байдалд байгаа. Үндсэн  хуулин дээр бол Ерөнхий сайд Их Хурлын өмнө яг өөрөө биечлэн хариуцлага хүлээдэг. Тэгэхдээ УИХ-ын гишүүд ингээд Засгийн газраас орж ирсэн санал нийлсээр нийлсээр эцсийн эцэст хэн ч хариуцлага хүлээхгүй тийм бодлого гарч ирдэг. Ерөнхий сайдыг дараа нь өөрчилье гэхэд Ерөнхий сайд хэлнэ шүү дээ. Үгүй ээ, энэ чинь Их Хурлын гишүүдийн оруулж ирсэн санал шүү дээ гэж. Ийм байдалд ордог. Тэгэхдээ манай Засгийн газар өнөөдөр яадаг вэ гэхээр өөрөө их хүч сульдсан байдлаасаа болоод ийм Их Хурлын гишүүдийнхээ дарамтанд маш хүчтэй автчихсан ийм Засгийн газар. Өнөөдөр энэ байдал бол олон түмний зүгээс дургүйцэл хүргэж байгаа шүү дээ. Яагаад гэвэл Ерөнхийлөгчийн засаглал ярьж байна гэдэг чинь гүйцэтгэх эрх мэдэл ажиллаж чадахгүй байгаагийн илэрхийлэл байхгүй юу. Тэгээд энийг ажлын хэсэг дээр ч гэсэн ярьж байсан санал л даа. Ийм саналыг хүлээж авах уу? яагаад гэвэл наадах чинь УИХ-аас томилдог албан тушаалтныг огцруулах, чөлөөлөх асуудал гээд бүлэг ороод ирчихсэн байгаа шүү дээ.

Бусад улсын парламент нь Ерөнхий сайдыг огцруулах гэж байгаа бол дараагийн Ерөнхий сайдыг нэрлэсэн байх ёстой. Манай Үндсэн хуулиар яг энэ санааг авсан байдаг юм байна лээ. Яагаад гэвэл манай Үндсэн хуулийг харах юм бол Ерөнхий сайдын бүрэн эрх нь дараагийн Ерөнхий сайд томилогдсоноор дуусгавар болно гэж байдаг байхгүй юу. Манайх Ерөнхий сайдаа огцруулчихаад дараагийн Ерөнхий сайдаа хайж гүйдэг байхгүй юу. Тэгээд яасан бэ гэхээр Элбэгдорж Ерөнхий сайд байхдаа үүрэг гүйцэтгэгч Ерөнхий сайд гэж ийм хачин нэртэй гараад ирчихсэн. Манай Үндсэн хуулинд үүрэг гүйцэтгэгч Ерөнхий сайд гэж ердөө ойлголт байхгүй. Тийм албан тушаал ч байхгүй, манайд. Тэгэхээр ийм саналыг зарчмын зөрүүтэй санал гээд оруулахад авах уу?

Ч.Сайханбилэг:-Эхний асуудлын хувьд хуралдаан даргалагчийн эрхийн хувьд. Өнөөдрийн хуулийн хувьд болохоор бид нар хуралдаан даргалагчийн эрх, таны түрүүний хэлдэг санкцууд өнөөдөр хүчин төгөлдөр үйлчилж байгаа хуулинд бүгд байгаа шүү дээ. Энэ хуулийнхаа хэрэгжилтийг бид нар хэрэглэж байна уу, үгүй юу гэдэг бол өөрөө дараагийн асуудал байх. 3, 3 гишүүн, 5, 5 гишүүний хувьд үг хэлэх, санал гаргах асуудал дээр бид нар хуулиа мөрдөж чадах уу, үгүй юу, хуралдаан даргалагчийн эрх мэдэл нэмэгдээгүй байхад гээд. Би энэ дээр хангалттай болно гэж бодож байна. Яагаад гэхээр нэгдүгээрт энэ чинь өөрөө хууль, бид нар хуулиа мөрдөх ёстой.

Хоёрдугаар үндэслэл нь одоо бид нар  тэртээ тэргүй прецидент тогтогдоод явж байгаа нэг асуудал байгаа шүү дээ. Юу гэхээр бид нар Байнгын хорооны санал, дүгнэлтийн дараа хүмүүс асуултаа асуучихаад тухайн Байнгын хорооны саналын төслийг дэмжиж 3 гишүүн, дэмжихгүй 3 гишүүн үг хэлдэг. Тухайн үед самбар дээр арзайтлаа 10, 20 гишүүний нэр гардаг ч гэсэн бид нар яг хуралдаан даргалагч хэлж байгаад 3 гишүүнийг дэмжүүлээд, 3 гишүүнийг эсэргүүцүүлээд үгээ хэлээд ингээд зохицуулаад болоод байдаг байхгүй юу. Тийм учраас би энэ 5 хүртэлх гишүүн асуулт асууж, 3 хүртэлх гишүүн санал, дүгнэлтээ хэлэх энэ хуулийн заалт бол хуралдаан даргалагчийн эрх, өнөөдрийн хуулин дээр байгаагаас нэмэгдсэн нэмэгдээгүй бүрэн хэрэгжээд явчих бүрэн бололцоо байгаа гэж харж байгаа.

Энэнтэй шууд холбогдуулаад таны хоёрдугаар асуудал мэтгэлцээн гэдэг бол өнөөдөр үнэхээр мэтгэлцээн рүү, энэ концепц, энэ чиглэл рүү манай парламент өөрөө хөгжил нь явах ёстой, энэ орж ирж байгаа хууль бол энэ чиглэлээр хийж байгаа бас нэг том алхам гэж харж байгаа. Одоо бид нар асуулт асууж байгаа хүн нь хариулж байгаа хүнээсээ дандаа дутмаг байр суурин дээр байж байгаа, давуу биш. Юу гэхээр нэг удаа асуудаг, нөгөө хүн нь нэг удаа хариулаад л тэгээд тэр асуудал өнгөрчихдөг. Хэрүүл хийж байж 1 минутын нэмэлт гэсэн тийм хууль бус юм, бараг хуулийн дагуу ч гэсэн зарим нь хэрэглэж чаддаггүй, зарим нь эхэлж асууж байхдаа хэрэглээд дуусчихдаг. Өнөөдрийн орж ирж байгаа шинэ хуулийн төслөөр болохоор мэтгэлцэх зарчим руугаа бас нэлээн юмнууд тавигдаж байгаа юм. Одоо эхлээд 4 минут асууна, дараа нь хариулна, хариулсны дараа дахиад 1 минут нэмэлт асуулт асуух хэрэгтэй, тэрэнд нь дахиж хариулна, шаардлагатай гэж үзвэл тухайн гишүүн 2 удаа тус бүр 1 минут дахиж асуулт тавих, нөгөө нөхөртэйгээ мэтгэлцэх тэр бололцоог нь хуульчилж өгч байгаа юм. Тэгэхээр мэтгэлцээний бас нэлээн тийм зөвхөн нэг талын урсгал биш хоёр талдаа урсгал явах энэ бололцоо нь харьцангуй гарч байгаа юм. 

Дараагийн таны хэлдэг бол парламентат ёс олон жил хөгжчихсөн улсууд дээр байдаг сүүдрийн Засгийн газартай, эсвэл парламентын төрийн нарийн бичгийн даргатай, яг тухайн асуудлыг хариуцаж байгаа салбарын сайд орж ирэхэд парламентын төрийн нарийн бичгийн дарга нь буюу, эсвэл сүүдрийн яг тэр салбарын сайд нь гарч ирж, нөгөө хуулийн төсөл танилцуулж байгаа, асуудал оруулж байгаа хүнтэйгээ адилхан илтгэл тавьдаг, шүүмжилдэг, дэмждэг, энэ зүйлүүдийг ярьдаг тэр юм руу бид нар яваандаа орох байх. Энэ зүг рүү бид нар эхнийхээ алхамыг хийе. Би түрүүнд хэлсэн. Дэгийн тухай хууль байнга өөрөө өөрчлөгдөөд сайжирч байх ёстой гэдэг энэ үндсэн дээрээ би дараагийн алхам болгож таны хэлж байгаа тэр зүг рүү явах болов уу гэсэн ийм хүлээлттэй байгаа.

Гуравдугаар асуудлын хувьд гүйцэтгэх засаглалын тэргүүн, Ерөнхий сайд орж ирж байхад дараагийн Ерөнхий сайд нь хамт орж ирж батлагддаг гэдэг бол бас асуудлынхаа хувьд зөв байх. Энэ хуулийн төслүүд дээр нөгөө хэлэлцэж байгаа хүрээнийх нь хувьд, нэмэлт, өөрчлөлтийнхөө хүрээнд нь багтаж орж чадаж байвал гишүүнийхээ хувьд санал гаргаад энэ хэлэлцүүлгийнхээ хувьд хийгээд явчихад хууль санаачилсан гишүүд юмуу, эсвэл ажлын хэсгийн зүгээс ямар нэгэн асуудал гарахгүй болов уу гэж бодож байна.

Ө.Энхтүвшин:-Энхбат гишүүн

Д.Энхбат:-Гишүүдийн үг хэлэх гишүүд энэ хэлэлцүүлгийн асуудлыг чанаржуулах хамгийн гол чиглэл бол яг төгсгөлийн чуулганы хуралдаан биш, бүр намын бүлгээр хэлэлцэж байх явцад чангалах хэрэгтэй шүү дээ. Миний ойлгож байгаагаар. Тэгэхээр яг энэ практикийг яаж шийдэх вэ? жишээлбэл, өнөөдөр Ардчилсан намын намын бүлгээс сонгуулийн яг эсрэг хоёр хуулийн төсөл зэрэг орж ирж байгаа байхгүй юу. Энэ үед өөрөөр хэлбэл, намын бүлгээс зөрчилдөөнтэй хоёр шийдвэр оруулахыг зөвшөөрөх үү? Хэрвээ намын бүлэг хоёр шийдвэр гаргах юм бол Байнгын хороо бас зөрчилдөөнтэй хоёр шийдвэр гаргаж болох уу?, Их Хурал мөн адилхан зөрчилдөөнтэй хоёр хууль баталж болох уу гэдэг ийм асуулт үүснэ шүү дээ. Тэгэхээр намын бүлгүүдийг чангалах асуудлыг юу гэдэг юм чуулганы түвшинд жигдлэх биш, намын бүлгийн түвшинд тэр 5 гишүүн биш, тэр 5 гишүүн хэлэхийн тулд 15 гишүүн нэг байдалд орох ёстой шүү дээ. Тэр алхамуудыг жишээлбэл тусгахгүй юу гэсэн нэг асуулт байна.

Хоёрдахь нь, түрүүнд Бат-Үүл гишүүний хэлдэг мэтгэлцээний зарчим өөрөө яг өнөөдрийн манай парламент дээр надад их сонин санагдаад байгаа юм. Стандарт бус Засгийн газартайгаа яг адилхан, стандарт бус парламент байгаа шүү дээ. Яахав бид нар хуулийн заалт нь олонхи, цөөнхийг сонгуулийн тоогоор нь жагсаасан ч гэсэн үнэндээ цөөнх бол засаглаагүй буюу хяналтын хэсгийг л улс төрийн ойлголтоор л цөөнх гэдэг. Тэгэхээр одоо Засгийн газарт орсон улс төрийн намыг цөөнх гэж үздэгээ өөрчлөхгүй бол энэ мэтгэлцээн явахгүй. Яагаад гэвэл мэтгэлцээн бол бодлогын л мэтгэлцээн явахаас биш нэг намын хоёр гишүүн Их Хурал дээр гараад мэтгэлцэж болохгүй шүү дээ, чуулган дээр. Тийм учраас улс төрийн намын, Их Хурлын хуулинд Засгийн эрхэнд байгаа улс төрийн нам цөөнх гэж тооцогдох уу гэдэг асуудлыг сөхөж тавих уу? хэрвээ энэ тавигдвал дараагийн асуудлууд яг нөгөө ярьдгаараа стандарт парламентынхаа зүг рүү явна гэсэн.

Гуравт, энэ дээр нэг нэмэлт, заалтын асуудал оруулах хэрэгтэй. Бүлэггүй гишүүд бол за яахав тэр бусад эрхийн хувьд яриагүй. Мэдээллээр тэнцүү хангагдах нөхцөлийг заавал тусгаж өгөх хэрэгтэй юм байна гэсэн бодлого байна. Жишээлбэл, Таван толгойн асуудал гэхэд Алтай, Оюун, бид гурав бол огт мэдээлэлгүй сууж байгаа юм. Тэгэхээр энэ бүлэггүй гишүүдийг бүх түвшинд мэдээллээр адил хангах шаардлагуудыг. Үүнийгээ энэнтэй холбоод жишээлбэл, одоо яагаад өнөөдөр энд Сайханбилэг гишүүд ээ, мэдээллийг заавал файлаар өгч байх компьютерийн анхны заалтуудыг жишээлбэл, оруулж болохгүй юу? гэсэн. Яагаад гэвэл өнөөдөр энэ зүйлдээ л оруулахгүй бол.

Мэтгэлцээн дээр бол би түрүүнд хэлсэн, мэтгэлцээн бол яг стандарт бус энэ үед хэцүү байх. Гэхдээ сард 1 удаа. Түрүүнд тэр нээлттэй хэлэлцүүлгийн асуудлыг тусгасантай адилхан сард 1 удаа мэтгэлцээн зохион байгуулах схем байж болохгүй юу гэсэн. Дүгнээд хэлбэл бид горимын хуулиар хэрвээ ингээд яг физик утгаар нь 5 гишүүн, 7 гишүүн гэж чангалах юм бол яг логикийг нь адилхан хийж өгөх ёстой гэсэн ойлголттой байгаа. Намын бүлгийн түвшинд чангалж өгөх хэрэгтэй, дээрээс нь олонхи, цөөнхийн ялгааг яг одоо зөв тавьж өгөх ёстой. Яагаад гэвэл олонхи, цөөнх бол засагладаг ба хянадаг гэсэн функцээрээ болохоос биш сонгуульд олон, цөөн авснаараа биш шүү дээ. 

Ч.Сайханбилэг:-Эхний та өөрөө хуулийнхаа сүүтэйг нь үнэхээр яг зөв оллоо гэж байна л даа. Зохицуулалтууд нь Байнгын хороо, Нэгдсэн  хуралдаан дээр явж байгаа ч гэсэн тэрэн дээр илэрхийлэх нөгөө 5 хүртэлх гишүүн, 3 хүртэлх гишүүн асуултаа асууж, саналаа хэлж байгаа гишүүд маань үнэхээр яг үндэс суурь нь бүлэг дээр л явж байгаа. Тийм учраас хуулийнх нь үг нь нам, эвслийн бүлэг бүрээс энэ нэрсүүдийг тогтоогоод тэгээд Байнгын хороо, чуулган руугаа өгч байгаа шүү дээ. Энэ юу хэлээд байна вэ гэхээр тухайн нам, эвслийн бүлгийн ерөөсөө байр суурь, мөн чанар, концепц, бодлогыг хамгийн сайн илэрхийлэх 5 гишүүн ээ, хамгийн сайн илэрхийлэх 3 гишүүнийгээ л тухайн нам, эвслийн бүлгийнхээ хурал дээр өөрөө сонголтуудаа хийж байгаа байхгүй юу. Тэгээд түрүүний хэлдэг яг банк санхүүгээр бол эд нар нь илүү явна, эсвэл яг тухайн орж ирж байгаа хуулийн төслөөр энэ гишүүд нь өөрсдөө илүү байгаа учраас энэ асуудлууд нь энэ гишүүд илүү тэр намын үзэл бодлыг олон түмэнд бусад гишүүддээ хүргэж өгнө гэдэг үндсэн дээр тэр томилгоо, тэр хуваарилалтыг илүү бүлэг дээр ярьж байгаа. 

Тийм учраас хэдийгээр хууль дээр яг ингэж тусгахгүй байгаа ч гэсэн гол үндэс суурь нь бүлэг дээрээ энэ ачаалал нь очиж байгаа юм. Тийм учраас нам, эвслийн бүлгийн хурал руу ч гэсэн гишүүдийн хандах хандлага ч гэсэн өөр болоод тэрэн дээрээ гол юмаа ярьдаг, Байнгын хороо, чуулганы нэгдсэн хуралдаан руу тэр нь ордог энэ зохицуулалт хүссэн хүсээгүй хуулийнх нь тогтолцоо өөрөө сонгож хийж өгч байгаа юмаа гэж. 

Энэ хуультай хамаагүй Сонгуулийн хуулийн хувьд бол Ардчилсан намын бүлэг шал хоорондоо зөрчилтэй, бие биенийгээ үгүйсгэсэн хоёр хууль өргөн барьчихаагүй гэж үзэж байгаа. Үндсэндээ яг хувь тэнцүүлэх сонгуулийн зарчим дээр яасан хоёр хууль явж байгаа. Ажлын хэсэг ажиллаад Их Хурал дээр яаж шийдэх нь мэдээж чуулганы нэгдсэн хуралдаанаар шийдээд явах учраас. Ер нь бас танд гэж хэлэхэд урд талын чуулганы хуралдаан, энэний урд талын чуулган дээр бүр 1 пропорциональ хувь тэнцүүлэх хувилбар дээр байтугай можаритар, пропорциональ бүгд явж явж байгаад хамгийн эцсийн санал хураалтан дээр ганцхан энэ сонгуулийнхаа тогтолцоог үлдээж байгаад санал хураагаад хамгийн сүүлд нь шийдэж байдаг ийм хүртэл жишиг байдаг учраас өнөөдөр нэг их тийм хүн гайхаад байхаар зүйл болсон юм одоогоор гараагүй байгаа гэдгийг үгийн дашрамд хэлж байгаа юм шүү.

Дараагийн таны 2-р асуултын хувьд болохоор зэрэг таны өөрийн хамтарсан засаг байгуулах, нэгдэж нэг нам болж ажиллах гэдэг энэ хоёр зарчмыг та холиод нэг юм шиг ойлгоод байгаа учраас таны энэ олонхи, цөөнхийн ойлголт юмуу, түрүүний асууж байгаа асуултанд хариулт өгөхөд их хэцүү байна л даа. Хамтран нэгдэж, нэг нам болж явна гэдэг шал хоёр өөр үр дүн, хоёр хуулийнхаа хувьд ч гэсэн өөр процесс байгаа учраас таны 2-р асуултанд хариулахад үнэхээр төвөгтэй байна.

Гуравдугаарт, мэдээлэл тэнцүү байх дээр бол иймэрхүү зохицуулалтуудыг хийж өгөх байхаа. Ерөнхийдөө хуулийн хувьд 76 гишүүн бүгд мэдээллүүдээ адилхан авч байгаа. Хуулийн төслүүд бүгд тардаг. Эргээд бүлэгтэйгээ авсан мэдээллүүдээ дахиж нэг бүлэггүй гишүүдээс ялгаатай нь нэг хуралдаанаараа нэлээн ингэж дахиж чанаад авсан мэдээллүүдээ дахиад нэг явж байгаа учраас илүү болчихсон юм шиг санагдаад байгаа байх. Ер нь тийм процедур юу ч гэсэн ярьж байгаа шүү дээ. Жишээлбэл, Оюун гишүүн танай бүлгийн хуралдаан дээр суугаад мэдээллүүдийг авч байя, юу ярьж байгаа гэсэн иймэрхүү ам яриаг ч гэсэн бид нар хуучин хийж байсан. Тэгээд Ардчилсан намын бүлэг бол нээлттэй, та дуртай үедээ орж ирээд мэдээлэл сонсох журмаар оролцож болно гэдгийг илэрхийлж байсан. Гэхдээ Оюун гишүүн өөрөө энэ боломжоо бол ашиглаагүй байгаа л даа. 

Тийм учраас яг бүлэг байгуулаагүй гишүүдийн хувьд болохоор зэрэг мэдээллийг таны хэлж байгаагийн дагуу мэдээллийн тэнцүү байдлыг яаж хангах вэ, зөвхөн материал тарааж өгөхөөс өөрөөр мэдээллийн өөр эх сурвалжийн асуудлыг зохицуулах ёстой гэх юм бол тэрэнд ямар ч эсэргүүцэх зүйл байхгүй гэж. 

Файлаар мэдээлэл авч байхын эхний алхамыг би заавал хуулиар зохицуулалгүйгээр Тамгын газар  энэ ажлын зохион байгуулалтынхаа түвшинд шийдэх бололцоо байгаа. Энэний дагуу ч гэсэн эхний ажлууд хийгдэх ийм зүйлүүдийг Тамгын газрын ярьж байгаад бас эхний файлаар материал тараагаад эхлэх юм бол бас энэ чиглэлийн юмнууд явчих байхаа гэж. 

Сард 1 удаа  мэтгэлцээн хийнэ гэдэг нь бол бид нарын энэ хууль нэмэх гээд байгаа өөрчлөлт нь сард 1 удаа мэтгэлцээн биш, ерөөсөө чуулганы хуралдаанаар орж байгаа асуудал болгон дээр энэ мэтгэлцээний зарчмыг оруулъя гэдэг үндсэн дээр түрүүний тэр асуулт, хариулт явдаг, санал явдаг юман дээрээ илүү жаахан харилцан амьд тэр хэлбэрийг оруулах гээд үзээд байгаа юм. Тэгэхэд заавал сард 1 удаа хийх тэр шаардлага байна уу, үгүй юу, тэгээд харж байгаад түрүүний Бат-Үүл гишүүний хэлдэг шиг бүр дараагийнх нь хөгжлийнх нь бүр дараагийнх нь түвшин рүү явж орох юмнуудыг ч бас сайн ярих тэр бололцоо нь цаг хугацааны хувьд гарч ирэх болов уу гэж ингэж л харж байгаа юм.

Ө.Энхтүвшин:-Одхүү гишүүн

Д.Одхүү:-Хоёр асуулт байна. Нэгдүгээрт, их энгийн асуулт. Гишүүдийг 5 хүртэлх хүнийг үг хэлүүлнэ, сонгоно гээд байна. Бүлэг дээр нь ч гэдэг юмуу. Тэр 5 хүнийг нь яаж сонгодог юм, зарчмыг нь яаж явах юм, өөрсдийнх нь дурын хэрэг юмуу, ямар учиртай юм, бас санал хурааж энэ 5 гэх юмуу? хуц, ухна тавьчихсан юм шиг үргэлж юм ярих дуртай 5 хүн яриад байдаг, үлдсэн нь байхгүй юм шиг болчихдог тийм сонин юм руу яваад орчихгүй байгаа даа, энийг ер нь харж бодсон юм байна уу?

Хоёрдугаарх нь, Лүндээжанцан даргаа би зарчмын юм яриад байна. Асуултууд дээр энэ асуудалтай холбогдоод бүх асуудлууд дээр ингэж хандах ёстой юмуу, эсвэл зарим улсуудын парламент дээр байдаг жишиг бий л дээ. Одоор ялгадаг. 5 одтой асуудал дээр бол зөвхөн бүлгүүд санал дүгнэлтээ хэлэх ёстой байдаг. Жишээ нь, Сонгуулийн хууль ч гэдэг юмуу улс төрийн шинж чанартай юман дээр. Тэрэнд орвол зөвхөн тэр битгий хэл ингэдэг шүү дээ, гишүүд ч биш, зөвхөн бүлгийнх нь дарга нь орж ирээд, 3-хан хүн орж ирээд үг хэлчихээд кнопоо дарчихаад гардаг, тэгээд санал хураагдаад юм байгаа юм. Дондог дарга бид нар явж үзэж байсан шүү дээ, тийм ээ. 4 одтой юун дээр нь болохоор жишээлбэл, Байнгын хороодын дарга нар ганц хоёр нэмэгддэг, 3 болохоор яадаг, 2-оос доош болохоор чөлөөт хэлэлцүүлэг гэдэг шиг Монгол Улсын хувьд нийтлэг, хэлэлцүүлгийн шинж чанартай хуулийн тунхаглалын шинж чанартай хуулийн, эсвэл бодлогын шинж чанартай, төрөөс явуулах бодлогын баримт бичигт гишүүд гэдгийг 5-хан ухаантай хүнээр үг хэлүүлэх хэрэггүй шүү дээ. Бүх гишүүдээс хэлье, санаа бодлоо нэмэрлэе гэж бодож байгаа хүн болгоноос үгийг нь сонсдог. Ийм асуудлаар нь ангилах хэлбэр лүү явбал энэ чинь жаахан дэмжигдэх магадлалтай гэж үзэж байна уу? 

Ойлгосон тийм ээ, асуудлаа. Ядахдаа 5-аа больё гэхэд 3 ангилаад энэ асуудлууд дээр зөвхөн 5 хүн байна, энэ дээр нь ингэнэ, тэгнэ гээд ингээд явчихвал арай илүү явах магадлал байна. Яагаад гэвэл нэлээн олон европын улсуудын, тэр тусмаа манайхтай ижил төстэй парламентын системтэй улсуудын парламентын үйл ажиллагааны явцтай танилцаж байсан. Бас ийм жишиг байна уу гэж харж байгаа юм, энэ дээр нэг тайлбар өгөхгүй юу?

Хоёрдугаарт, нэг юм ерөөсөө орхигдоод байна. Энийг яриад байсан. Одоо энэ дэгийн хууль дээр олон юм явж байгаа дээр яг энийг л одоо янзлах ёстой нэг юм ерөөсөө хаягдаад байх юм. Аль ч өргөн барьсан төслүүд дээр алга. Тэгэхдээ одоо нэмэх маягаар та бүхэн маань дэмжиж өгөөчээ, болох уу, үгүй юу? Ажлын хэсэг.

Ажлын хэсэг ингээд сайхан гээд эхлээд сонсохоороо сонирхож байгаа юм шиг болдог юмуу, эсвэл өөрөө мэднэ ч гэж боддог юмуу, бараг л 7, 8 хүн гараа өргөөд би би гээд л бараг даргыг нь булаацалдах шахуу болоод албан тушаал шиг юм болно. Нөгөөх нь чухал шүү дээ, тэр чинь төрийн хуулийг хэлэлцэхээр яаж байгаа. Тэгэнгүүт байхгүй. Асар хариуцлагатай хуулиуд дээр хүртэл 2-хон хүн суугаад бүтэн сар, ажлын хэсэг гэхэд 2-хон хүн, Ардчилсан намаас 1 хүн, МАХН-аас 1-хэн хүн сууж байгаад, 2-хон сууж байгаад бүтэн сар 10 хэд хуралдаж байгаад хууль оруулсан. Тэгэхэд ажлын хэсэг гээд сүүлд нь бичихэд 12 хүний нэртэй тууж явж байгаа юм. Хамгийн онигоо нь юу гэхээр журмынхаа нөхдийг яагаад яахав. Нөгөө 12 нөхдүүд чинь огт оролцоогүй хүн чинь орчихсон, өөрсдөө ажлын хэсэгт нэрээ зоолгочихсон мөртлөө, асуулт байна гээд туугаад яваад байгаа байхгүй юу. Ийм хариуцлагагүй. Би энэ ажлын хэсэг гэдэг юмны хариуцлагыг  өндөржүүлэх талаар асар том юм хийхгүй бол яг нарийндаа бид нар процедур яриад байгаа мөртлөө, хууль чанартай гарч байгаа үгүй гэдэг асуудал бол яг энэ ажлын хэсэг хэр ажилдаа хариуцлагатай хандаж, хэр зохистой хандаж байна, тэр хэмжээгээр явж байгаа байхгүй юу. Энэний сахилга бат юун тэр бүлэг, Байнгын хороо. Тэр ерөөсөө сахилга бат гэж ноль. Тэгээд хамгийн сонин юм нь бүх ажлын хэсэгт нэрээ өгдөг ийм эрхэм гишүүд байна. Тэгээд хэзээ ч хуралд ордоггүй. Тэгээд хогийн сонин сонин юм нь, зарим нь бүр гайхалтай юм нь юу гэхээр огт тэр мэргэжил чиглэлийн хүн биш гишүүн, яахав дээ гишүүд тэгш эрхтэй гээд явна, чиглэл мэргэжлийнх нь ахлах ёстой л доо. Тэгэхэд тэр огт суудаггүй хүн би дарга нь болъё гэчихсэн. Би сүүлдээ бодлоо л доо, энэ хүн зүгээр л энэ хуулийг гаргахгүй эсрэг л юм, уран арга хэрэглэж байгаа юм байна гэж бодлоо шүү дээ. Өөрөө ажлын хэсгийн дарга нь болно гэчихээд нэг ч удаа хуралдуулахгүй суугаад аргаа бардаг нэг ийм сонин үзэгдлийг ажлын хэсэг гэдэг энэ юмыг бүр хуульчилж зааж өгч болдоггүй юмуу. Энэ бол үнэхээр асар том асуудал болчихоод, энийг хэн ч ярихгүй байгаад байгаа юм. Нэг л үг хэлэх юм яриад. 

Тэр бол зүгээр наад талын юу нь шүү дээ. Ажлын хэсэг дээр жинхэнэ цаасны ажлууд, нөгөө доор байгаа мэргэжлийн байгууллага болон яамдуудын хүмүүсээс санал авч хураалгаж, хуулийг хууль чигээр нь өнөөдөр цэг таслалтай нь юм болгодог, зарчмын зөрүүтэй санал болгонд чинь ажлын хэсэг шүү дээ. Энэ дээр цэгцтэй юм байхгүй бол ямар ч гоё дэгийн хууль байгаад бид нарын гаргаж байгаа хууль устай, ичиж үхмээр хуулиуд өчнөөн гарч байгаа шүү дээ. Энэ тал дээр нэгэнт өөрөө бас бүлгийн дарга ч хариуцлагатай юм байна. Миний ойлгож байгаагаар өөртэй чинь хамт өргөн барьсан хүн дээр Мөнх-Оргил гээд бас нэлээн сайн хуульчид байгаа юм байна, та нар бодож байгаад энэ дээр хамаагүй шаардлагатай бол би зүгээр ямар ч нэр, ажлын хэсэг гэлгүйгээр би өөрөө санал өгье. Тэгээд юм нэмж оруулах бололцоо байна уу гэж асуух гэсэн юм. Нэгэнт янзлах гэж байгаа бол янзалсан шиг янзалъя.

Ч.Сайханбилэг:-Нэгдүгээрт, гишүүдийг яаж сонгох вэ гээд. Бүлэг өөр өөрсдийнхөө дүрэмтэй ажилладаг. Энэ хууль батлагдах юм бол бүлгийн дүрэм рүү бас нэг жаахан өөрчлөлтүүд орох байх. Яг гол юм болохоор зэрэг бүлэг өөрөө сонголтоо маш сайн хийж байгаа байхгүй юу, би түрүүнд хэлсэн. Тухайн асуудлаар, тухайн намын бүлгийн, тухайн намын үүрийн баримталдаг мөрийн хөтөлбөрт орсон тэр зорилго, тэр мөрийн хөтөлбөр, тэр үзэл баримтлал, үнэт зүйл дээр тодорхойлсон тэр бодлогыгоо хэн  хамгийн сайн гүйцэтгэлтэйгээр Их Хурлын чуулган дээр авч гарах вэ, тэр гишүүдээ бүлэг өөрөө тогтчихно шүү дээ. Тийм учраас энэ хууль дээр энэ 5 гишүүн, энэ 3 гишүүнийхээ нэрийг урьдчилж мэдэгдэж байна. Их Хурлын нэгдсэн  хуралдаан руу хуралдаан даргалагч өгөх нь байна шүү дээ. Энэ хуулийн төслийг ярихад манайхаас энэ 5 гишүүн асууна, энэ 3 гишүүн бүлэг төлөөлж үг хэлнэ гэдгээ гаргаж өгөх нь ээ. Тэгэхээр энэнд өөрөө асуудалд хариуцлага орж байгаа. Нөгөө гишүүдийнхээ өөрийнхөө салбартаа, тухайн асуудлаар, тухайн чиглэлээр мэргэших тэр юм руу гишүүдийг нэлээн сайн түлхэж өгнө. Тийм учраас ингээд ирэхээр зэрэг таны түрүүний хэлдэг тухайн асуудал, салбарт огт хамаагүй хүн ажлын хэсэг ахалдаг тэр бүх юмнууд чинь өөрөө яг энэ хуулийнхаа зохицуулалтаар өөрөө алга болох байхгүй юу. Тэр ач холбогдлоор нь харж байгаа гэж ингэж ойлгож байгаа.

Дараа нь бүх асуудал дээр энийгээ хэрэглэх үү гээд. Одоо бол орж ирж байгаа хуулийн төсөл дээрээ асуудлаа элдэв од өгөлгүйгээр ерөнхийдөө зөв зүг рүү, мэтгэлцээнийхээ зарчмыг нэлээн сайн оруулж өгье. Хоёрдугаарт, гарч ирж байгаа нөхдүүдийг нэлээн сайн мэргэшүүлээд өгье. Ингээд явах юм бол зөв. Тийм учраас таны түрүүний хэлдэг яг бусад орны парламентууд шиг хоёр нөхөр нэг Сангийн сайд нь нэг сөрөг хүчний нөхөр нь хоорондоо мэтгэлцэж мэтгэлцэж байгаад л дохио дуугараад бүх хэдэн зуун гишүүд нь орж ирээд саналаа өгөөд гардаг. Одоо бол чуулганы хуралдаан өрөө болгонд гарч байгаа, телевизийн сувгаар хүмүүс ч гэсэн байнга үзэж байгаа. Тийм учраас яг энэ Дэгийн тухай хуулийн өөрчлөлт дээр зааж өгсөн. 5 минутын өмнө гишүүдэд бүгдэд нь мэдэгдэж байна, гишүүд орж ирээд нөгөө яг мэргэшсэн гишүүд үг хэлээд, санал хураалт бүх юмнуудаа сонсож байгаад эргэж орж ирээд санал хураах үед нь бүгд орж ирээд саналаа өгдөг байхаар. Ингээд нөгөө таны түрүүний хэлдэг зарчим руу алхам алхамаар урагшилж байгаа алхамуудаа хийж байгаа гэсэн зүйл ярьж байгаа юм.

Ажлын хэсэгтэй холбогдуулаад бас яг таны хэлдэг шиг энэ асуудлыг орхилгүй зохицуулах гэж оролдсон. Тийм учраас ажлын хэсэг 10, 20 гишүүнтэй байгуулагдаад бараг нэг шинэ Байнгын хороо шиг юмнууд болоод байгаа. Тэрнийг нь зохицуулаад 5-7 хүний бүрэлдэхүүнтэй байя, энэ 5, 7 хүний бүрэлдэхүүн дээрээ парламент дахь олонхи, цөөнх, нам, эвслийн бүлгүүдийнхээ хүчний харьцааг нь тодорхой хэмжээгээр зохистой тусгаад оруулж байя. Тэгээд энэ ажлын хэсгийнхээ ахлагчийг сонгохдоо Байнгын хорооныхоо хурал дээр хэрвээ нэг хүн дэвшвэл тэрнийгээ гишүүдийнхээ олонхиор шууд батлаад явчихна. 1-ээс илүү хүн дэвших юм бол гишүүдийнхээ олонхиор ил санал хураалтаар ингээд шийдээд явж байя. Тэгэхэд таны түрүүний хэлээд байдаг түрүүний тэр болгоомжлолууд нь үндсэндээ шийдэгдээд явах энэ бололцоонууд нь хангагдаад явна. Ингээд ажлын хэсгээ жаахан сайн бариад өгөхгүй бол одоо сүүлийн үед даргын зөвлөл дээр юу ярьж байна вэ гэхээр нэг ажлын хэсэг байгуулчихаад хэд хэдэн 7 хоногоор тухайн хуулийнхаа төслийн хэлэлцүүлгийг бариад байна. Тийм учраас нэг ажлын хэсэг дээр ч гэсэн ажиллах бололцоотой хугацааг нь яг 2-3 долоо хоногоос хязгаарлалгүйгээр нэлээн шахаж өгч байя, тэрэнтэй ажлын хэсэг дүгнэлтээ гаргаж чадахгүй бол Байнгын хороо нь хэлэлцээд явдаг ч юмуу яг ингээд жаахан тийм ажил хэрэгч байдал руу оруулахгүй бол зүгээр нэг ажлын хэсэг ахлаад асуудал унагадаг, удаашруулдаг ийм хэлбэр лүүгээ орох гээд байна. Тэгээд 10, 20 гишүүнтэй том ажлын хэсэг Байнгын хороотойгоо бараг адилхан ийм зүйл болоод байна гэдэг ийм зохицуулалтуудыг бас давхар хийгээд явж байгаа. Энэ хуулийнхаа төсөл дээр ч гэсэн  нийлэгдээд явахаар харьцангуй үр дүн гайгүй гараад байх болов уу гэсэн бодолтой байна.

Д.Одхүү:-Би хариулт аваад, зарим дээр нь хариулт аваагүй юм шиг болчихлоо.  Түрүүний хэлсэн юу чинь тов тодорхой байгаа шүү дээ. За яахав 5 хүнийг хамгийн сайн, ухаантай цэцнээ явуулдаг байж болно. Гэхдээ би түрүүнд хэлсэн шүү дээ. Ангилалаар нь тэр асуудлыг, өөрөөр хэлбэл, ерөөсөө улс төр ярьж болохгүй зүйлүүд байгаа шүү дээ, аягүй олон бий, эдийн засгийн цэвэр асуудлууд бий. Ойлгож байна уу? жишээлбэл, улс төрийн нам, Монголбанкны мөнгөний бодлогыг ингэж хийнэ гэж, улсын төсвийг ингэж хийнэ гэдэг юмуу, жишээлбэл, Монгол Улсын өнөөдөр шийдэж байгаа тодорхой хэмжээний асуудлаар ерөөсөө улс төрийн намын байр суурь болгож 5-хан хүн үг ярих биш, тийм асуудлууд их олон орж ирж байгаа шүү дээ. Тэр асуудлуудыг ангилах ёстой юм биш үү гэж асуугаад байна. Тэрнээс биш тэрнийг бодоорой гэж бараг санал маягтай юм.

Нөгөө талд нь би ажлын хэсэг дээр би 5-7-г ойлгосон. Санкцуудыг тавьж өгөөч гэж хэлээд байгаа юм. Санкцууд юу гэхээр  нэг нөхөр ажлын хэсэгт ороод ерөөсөө юу гэдэг юм, ажлын хэсгийн хуралдсан цагаас 70 хувиас доошгүй суух ёстой, 30-аас дээш хувь таслах юм бол тэр ажлын хэсгээс шууд хасагдсан гэж үзээд нэгд нэрийг нь бичихгүй байх ёстой. 

Хоёрдугаарт, дараагийн удаад өөр ажлын хэсэг тавихдаа тэр хүнийг оруулдаггүй байх шийтгэлүүд, өөрөөр хэлбэл, тэр санкцуудыг нь тавьж өгөхгүй бол тавиад л ороод л, дахиад ордог. Би хэлээд байна шүү дээ. 20 ажлын хэсэгт ордог мөртлөө 1-д нь ч суудаггүй мөртлөө үргэлж 20-д нь байдаг тийм хүн байдаг гээд байна шүү дээ. Яагаад гэвэл санкцууд байхгүй учраас. Түрүүнд Бат-Үүл гишүүн их зөв ярьсан шүү дээ. Хурал даргалагч эрх байдаг шиг ажлын хэсгийн ахлагч нарт өөрсдөд нь эрхийг нь өгөөд, Байнгын хорооны дарга нарт нь эрхийг нь өгөхгүй бол яг үнэндээ өнөөдөр Байнгын хорооны дарга нар, за байз түрүүнд Загджав ахалчихсан юм, одоо Лүндээжанцан ахалчих, дараагийнх нь яахав Батбаяр хөөрхий нэг ч ахлаагүй юм гээд зүгээр боов тарааж байгаа хүн шиг л сууж байгаа шүү дээ.

Ө.Энхтүвшин:-Тэгэхгүй, тэгэхгүй.

Д.Одхүү:-Тэгж байгаа юмаа, би тэрнийг чинь мэднэ шүү дээ. Эртээд хөөе наад асуудал дээр чинь би нэг жаахан юм яримаар байна гэхээр тэр ерөөсөө огт даргалаагүй юм гээд.

Ч.Сайханбилэг:-Ойлгосон Одхүү гишүүн ээ. Таны хөндөж байгаа хоёр асуудал хоёулаа энэ нэмэлт, өөрчлөлт оруулахаар өргөн барьчихсан асуудлын хүрээнд байгаа учраас сайжруулах саналуудыг дараа нь эхний хэлэлцүүлгийн үед хийгээд явах бололцоо байгаа байхгүй юу. Тэрүүгээр нь ойлгоод явчихъя. Та чинь бараг санал яриад байна шүү дээ.

Ө.Энхтүвшин:-Мөнх-Очир гишүүн.

Э.Мөнх-Очир:-Нэг асуулт байна. Энэ 53-р зүйл дээр яваад байгаа юм чинь ерөнхийдөө нэгдсэн чуулганы хуралдааны дээр суугаад байдаг сурвалжлагч нар бүр байхгүй болно гэж ойлгоод байна, зөв үү?

Ч.Сайханбилэг:-Ерөнхийдөө Тамгын газар зохион байгуулаад тэгээд ямар сурвалжлага эрхийг яаж олгож байх вэ гэсэн зүйлүүдийг заасан. Тусгайлан гаргасан өрөөнд нөгөө ажилтнууд нь байрлаад үйл ажиллагаагаа явуулж байна гээд. Тэгээд энэ тэртээ тэргүй чуулганы хуралдаан нь өөрөө нээлттэй байгаа. Тэрнийгээ гишүүн хэвлэл мэдээллийн ажилтнуудын сурвалжлага хийх нь тэртээ тэргүй өнөөдрийнхтэй адилхан байгаа. Харин албан ёсны Байнгын хороон дээр, нам, эвслийн бүлэг дээр, түр хороо, Байнгын хороо, чуулганы нэгдсэн хуралдаан дээр гарсан шийдвэрийнхээ яг албан ёсныхоо байр суурийг илэрхийлэх нь хуралдаан даргалагч нь өөрөө байна гэж байгаа юм. Тэгээд тэрнийх нь эсрэг байр суурьтай байсан гишүүдийг төлөөлөөд нэг гишүүн. Бусад нам, эвслийн бүлгийн эсрэг парламентад суудалтай нам, бие даагчид өөрсдөө бас эсрэг байсан бол тэр байр сууриа илэрхийлэх тэр бололцоог нь гаргаж өгнө. Тэгэхийн тулд тусгайлан Тамгын газар байр бэлдэж өгнө. Тэнд нь эхлээд хуралдаан даргалагч нь гарч ирж бид нар ийм асуудал шийдлээ, ингэж үзлээ гэдгээ хэлээд, дараа нь эсэргүүцэж байгаа гишүүн ийм учраас бид нар эсэргүүцэж байсан гэдгээ бас албан ёсоор хэлэх бололцоо.

Ерөнхийдөө бас манай бүлэг дээр ч гэсэн асуултууд гарч байсан. Гишүүд ерөнхий тухай асуудлаар санал бодлоо илэрхийлэх бололцоо нь хаагдаж байгаа юмуу гэсэн. Тэр бол тэртээ тэргүй гишүүдийн өрөөгөөр яваад, ордонд яваад, хаа дуртай газар нь хэвлэл мэдээллийнхэн ямар ч гишүүнээс байр суурийг нь тодруулах, асуух асуулт тэртээ тэргүй нээлттэй асуудал шүү дээ. Тэр хүрээндээ шигдээд байгаа гэж бодож байгаа.

Э.Мөнх-Очир:-Тэгэхээр энэ 53-р зүйл дээр байгаа юмыг би ер тэгж ойлгохгүй байна. Яагаад, одоогоор яаж ч тэгж хэлж болно л доо. Их Хурлын үйл ажиллагааг телевизийн тусгай сувгаар шууд нэвтрүүлэх болон телевиз, радиод тусгай цаг гаргаж олон нийтэд сурталчлах гээд байгаа байхгүй юу. Энийг яаж ч задалж яриад хэрэггүй л дээ. Энийгээ бариад тэгэхгүй гээд яаж ч болно. Энэ чинь хоёр талтай заалтууд орчихоод байна л даа. 

Хоёрт, юу юм бэ гэхээр сурвалжлага хийхдээ хэвлэл, мэдээллийн ажилтнууд нь төрийн ордны тухай хуульд заасан журмыг баримтлан төрийн ордонд тусгайлан гаргасан өрөөнд байрлан үйл ажиллагаа явуулна гэж байгаа байхгүй юу. Түүнээс таны хэлээд байгаа тэр гудамж, коридороор яваад өрөөгөөр орохыг яг энэ заалт чинь байхгүй болгочихоод байгаа юм. Зөвхөн тэнд үйл ажиллагаа явуулна, сурталчлах. Тэгэхээр энэ юмыг би яг тэгж ойлгоод байна уу, эсвэл бас дараа нь яаж ч ингэж хэрэглэж болох гээд байна уу яах гээд байна би тэрнийг л мэдчих гээд байна.

Ч.Сайханбилэг:-Эхний зүйл бол ийм утгатай юм, 53.1.1 нь болохоор зэрэг ерөөсөө УИХ-ын үйл ажиллагааг телевизийн тусгай суваг гаргаж шууд нэвтрүүлж байдаг асуудлыгаа нэг мөр болгож цэгцэлье гэж байгаа.

Хоёрдугаар асуудал нь болохоор Их Хурлын яг албан ёсны байр суурь, тухайн хууль яагаад гарав, ямар үзэл сурталтай гэдгийг гаргаж байгаа, хэлж өгч байгаа юм өнөөдөр ерөөсөө албан ёсны тэр суваг ерөөсөө байхгүй байгаад байгаа юм. Тийм учраас Их Хурлын Тамгын газар зохион байгуулаад телевиз болгонд парламентын яг албан ёсны цагтай болъё, тэр нь юу гэдэг юм 20, 30 минут ч байдаг юмуу, тэрүүгээр төр засаг яг гаргасан шийдвэрээ албан ёсныхоо шийдвэрийг танилцуулж байдаг ийм зүйлтэй болъё гэдгийг л эхний ээлжинд зааж өгч байгаа. Тэгэхгүй бол үндсэндээ одоо 1 дэх өдрийн нам, эвслийн бүлгүүдийн дараа бүлгийн ахлагч нар мэдээлэл өгдөг, тэгээд Байнгын хороо чуулганы нэгдсэн хуралдаан цэвэр сэтгүүлч нарын өөрсдийнх нь тухайн асуудлыг яаж харж байна, тэрүүгээр л зөвхөн танигдаж байгаа шүү дээ. Яг Их  Хурлын албан ёсны байр суурь ерөөсөө ингэж нэгтгэгдэж гарахгүй байгаа юм.

Тэрнийг нь телевизийн суваг болгон, сонин болгонд ингээд өөрсдийнхөө булан, цагтай болоод тэрүүгээрээ гаръя гэдэг энэ заалт. 

Э.Мөнх-Очир:-Тэгэхээр бусад юмыг хорилоо гэсэн ойлголт байна шүү дээ. Нээлттэй гэж ойлгож болно биз дээ.

Ч.Сайханбилэг:-Ерөөсөө ингээд албан ёсоор…

Э.Мөнх-Очир:-Зөвхөн тэнд тэгж үйл ажиллагаа явуулна, энэ хэвлэл, мэдээллийн ажилтнууд тэр өрөөнд л үйл ажиллагаа явуулна гэж энд зааж болохгүй л дээ. Албан ёсны юу гэдэг юм Их Хурлын мэдээллийг тусгай өрөө байна, тэнд тийм үйл ажиллагаа явуулж болно гэж заахаас түүнээс зөвхөн хэвлэл, мэдээллийнхэн тэр өрөөнд л байна, тэр өрөөнд л сурталчлах үйл ажиллагаа явуулна гэж заахгүйгээр тэгж ойлгож болно тийм ээ.

Ч.Сайханбилэг:-Тэгж ойлгоё.

Ө.Энхтүвшин:-Лүндээжанцан гишүүн

Д.Лүндээжанцан:-Би асуулт санал хоёроо нийлүүлээд хэлчихье. Би дараа нь хэлэхгүй байхад цаг авах гэж байна шүү дээ. 90 онд Улсын Бага Хурлын хууль гээд бид нар нэг юм гаргасан юм. Энэ дээрээ үндэслээд 92 оны хавар шинэ байгуулагдах Их Хурлынхаа хуулийг Бага Хурал нь баталсан. Тэр үед компьютер ч байгаагүй, Одонжил гээд Тамгын газрын залуу байсан, бид хоёр сууж байгаад нэг халтар, хултар юм хийсэн. Ингээд Дотоод асуудлын хороо гэж ажиллаад Чулуунбаатар гэж даргатай, тэр бол дэгийн мэргэжилтэн байсан. Дараа нь 96 оноос Зориг гишүүн энэ дэгийн  хуулийг тогтоол болгоод бас ингээд янзлаад бариад овоо аятайхан болгосон. Ингээд яваад байгаа юм. Сайханбилэг эд нар байсан. Би ойлгож байна. Тэгж байтал 2005 оныхыг янзлаад нэг ийм ном гаргалаа. Дэгийн мэргэжилтэн Бат-Үүл мэтгэлцээнээ яриад л байна. Шведэд Одхүү очоод нэг баахан юм. Тэр завсарлага авах гэдэг юмыг хугацаагүй завсарлага авах юмыг ингээд оруулаад өгчихсөн. Одоо ингээд бас л Их Хурлын гацааг би болгоод яваа юм. Нэг ийм зовлонтой түүхийг бид туулж байна.

Энэ манай судалъя гэвэл манай гишүүдийн гар дээр Германы Бундестагийн дэг үндсэндээ ингээд харьцуулаад нэлээн сайн гарчихсан байгаа. Би Канадынхыг авчирсан. Бусад орон болгон дээр очсоор байгаад манайхан парламент болгоны юмыг мэддэг болчихсон юм шиг байгаа юм. Тэр болгоноос эсвэл нэгийг нь хуулчихмаар, эсвэл сайн сайныг нь аваад ингээд явмаар юм шиг. Өөрсдийнхөө хуримтлуулсан жор үзсэн ламаас зовлон үзсэн чавганц гэж бид өөрсдөө зовлон туулж яваа улсууд л даа. Энэ дотроосоо бас юмнуудаа аваад ингээд хийчихмээр юмнууд бас гараад байх шиг байна. Бид хэлэлцүүлэг 92-96 оны бидний юугаар бол 1 асуудлаар хуулийг зүйл болгоноор нь явдаг байсан. Тэгээд зүйл болгон дээр 5 удаа санал хураагдана. Олонхи, цөөнх  гээд. Хамгийн сүүлд 3-ны 2-оор санал хураагаад тэгээд уначихдаг. Баахан дэмжлэг авч авч унадаг. Сүүлд нь бүлгээр, тэгээд тодорхой тодорхой асуудлаар явдаг болоод ингээд их хялбар болсон юм. 

Хялбар болсон мөртлөө л яригдаад байдаг. Хуулийн чанарт бас бид ингээд хичнээн үзээд байхад алдаа гараад байгаа байхгүй юу. Түрүүнд Одхүү гишүүн ч хэлж байна. Тэгэхээр энийг гайгүй шиг гаргачих юмсан гэсэн бодол байна л даа. Энэ нэмэлтүүд нийлэхээрээ бас жаахан ч гэсэн шат ахиулах болов уу, алхам ахиулах болов уу гэж. Тэгэхээр дэгийг болдог бол хольчихсон юм л даа, хольчихсон юм. Эзэд нь бид нар сууж байна. Тэгээд дараа нь аргагүй эрхэнд хууль болгочихсон. Уул нь дэг бол тогтоол баймаар байгаа юм. Яг цэвэр дэгийн асуудал. Хамгийн наад зах нь Их Хурал цуглаж гарч ирээд хэн хаана суух вэ гэдэг дээр хүртэл маргаад эхэлдэг. Одоо бол бүлэг шийдэж байна. Зарим газар бол цагаан толгойн дэс дарааллаар, зарим газар сонгогдсон дарааллаар, тэгсэн чинь хамгийн сүүлийн нэртэй хүн гомдол гаргаад байдаг гээд. Бид бол зовлон нэг учраас очсон газар болгоныхоо юмыг л жижиг гэлтгүй бүх зовлонгуудыг асууж байгаа байхгүй юу.

Тэгэхээр Германы Я үсгээр эхэлсэн хамгийн сүүлд суугаад байна гэж гомдол гаргахаар нь бүр болохгүй бол А үсэгтэй нэр сольчихооч гээд ийм онигоо хүртэл гарсан байна л даа. Жишээ нь, иймэрхүү байдалтай байдаг байна. Тэгтэл энэ дээр нэлээн сайн ярья. Хэлэлцье, гэхдээ би Сайханбилэг дарга энэ хууль санаачлагчийн бүрэлдэхүүнд орсон учраас зовлон нэгтэй учраас юмаа нэлээн бодож оруулсан байх. Тэгэхээр энд 5 хүртэл хүн үг хэлнэ гээд байна шүү дээ, би асуулт руугаа орох гээд байна, үг хэлнэ, асуулт тавина. Энэ бол ийм байна. Их Хуралд орж байгаа бүх асуудал дээр хамаатай байна уу, бүлэг сонгосон асуудалд хамаатай байна уу? одоо чинь бүлгийн ачаалал барахаа байлаа шүү дээ.  20-иод асуудал Их Хурал хэлэлцэх болоход бүгдийг нь бүлэг дээр илтгэгч томилно гэдэг чинь тэрнийгээ томилж санал хураасаар байгаад манай 40 хэдэн хүн бол өдрийнхөө цагийг барчих гээд байна, би хэлнэ би хэлнэ гээд унана тэр чинь. Нэг ийм асуудал байна.

Хоёрт, хэлэлцэх эсэхээр байна уу, нэгдүгээр хэлэлцүүлгийн төгсгөл дээр байна уу. Хэлэлцэх эсэхийг хоёр талаасаа ярьж асуулт чөлөөтэй байдаг шүү дээ. Гэтэл дараагийн хууль нарийсахаар нөгөө тойрдог юм нь нарийснà. Нэгдүгээр хэлэлцүүлгийн саналын томъёолол болгон дээр нээлттэй, нэг гол гарцаагүй маргаантай 3, 4 асуудал дээр нь нөгөө л 20 хүн кнопоо дардаг нь хэвээрээ байх уу гэдэг асуудал байгаа. Ийм мэтчилэнгийн юмыг дараагийн шатанд нэлээн сайн бодохгүй бол байдал хүндрэх гээд байна. Лав бид нарын энэ 7 хоногийн бизнес төлөвлөгөө гэхэд 20-иод асуудал эгнээгээд жагсаачихаж байгаа байхгүй юу. Тэр болгоныг намын бүлгээр заавал орох ёстой асуудал гэж байна. Байнгын хороо, чуулганаараа урсгалаараа яваад шийдэгдэх асуудал гэж байна. Ийм зовлон байгаа юм. Бусад  зүйлүүдийн тухай яривал зөндөө юм ярилгүй яахав. Би энийг л зовлонг асууж байна.

Ө.Энхтүвшин:-Зовлонг юу гэж ойлгож байна гэсэн асуулт байна.

Ч.Сайханбилэг:-Лүндээжанцан даргын зовлонг ойлгож байна л даа. Энэ дээр юу хэлэх гэж байна вэ гэхээр ерөнхийдөө өөрөө зохицуулагдаад явчихдаг. Ер нь бид нар ч гэсэн эхэндээ хэцүү л байна байх. Яваандаа ийм чиглэлийн хууль орж байхад манай гол хэлдэг хүмүүс нь тэр тэр байна гэдгээ тэртээ тэргүй бүлэг ч тэр, Их Хурлын гишүүд ч гэсэн тэр өөрсдөө ойлгоод эхэлдэг болно. Тэгээд энэ асуудлаар энэ нөхөр үг хэлээд уналаа гэх юм бол нөгөө эвэртэй туулай үзэж байгаа юм шиг ямар учиртай юм гээд гишүүд хүртэл өөрсдөө сонирхож хардаг бол тийм юм руугаа яваандаа яваад орчихно. Эхэндээ тийм хүндрэлүүд гарна.

Хоёрдугаарт, заавал ингэж хэлэлцэж байгаа 20 асуудлаар бүлэг болгон хүн хүнээ  гаргаад байх ёсгүй. Үнэхээр шаардлагагүй гээд үзэх юм бол тэр чуулган дээр хэлэлцэж байх үед асуух асуултыг хуралдаан даргалагч өөрөө, бүлэг албан ёсоор тогтоогоогүй бол  хүмүүс нэрээ өгнө. Дэмжиж 3, татгалзаж 3 гэдэгтэй адилхан хуралдаан даргалагч өөрөө эдний бүлгээс 5 хүртэл хүн асуучихлаа, одоо болно гээд зохицуулалт хийгээд яваад байх тэр бололцоо байгаа шүү дээ. Тэр юмаараа явчих байх. Ерөнхийдөө бид нар өөрсдөө ч гэсэн энэ дэгэндээ дасаад ирэх үед таны хэлээд байдаг тэр зовлонгууд харьцангуй гайгүй болчих болов уу гэж бодоод байна.

Д.Лүндээжанцан:-Санал өгөхөд хурууны хээгээр санал өгнө гэдэг чинь…

Ч.Сайханбилэг:-Уг нь наад асуудлыг чинь бид нар ярьж байсан. Хурууны хээг яагаад оруулъя гэж хэлээд байсан гэхээр одоо манай энэ хэвлэл мэдээллийнхэн гадна их шүүмжлээд байдаг. Гишүүд нь нөгөө кнопоо очиж их дараад байна гээд.Хэрвээ бид нар био өгөгдөхүүнтэй дохиоллын системийг хийчих юм бол хүн хичнээн очиж дарсан ч гэсэн тэр кноп нь өөрөө тухайн хүнээс өөр хүнийг уншихгүй учраас тэр хүний өмнөөс санал өгөх асуудал нь хаагдчих юм байгаа юм. Ажлын хэсэг дээр анх тэр санал явж байсан чинь манай Тамгын газрынхан юу гэж хэлээд түр хасч байгаач гээд байна гэхээр энэ хууль батлагдчих юм бол бид нар био өгөгдөхүүн төхөөрөмж тавих хэрэгтэй болно. Тэр төсөв нь энэ жил алгаа. Тэгэхээр хуулиа биелүүлээгүй энээ тэрээ гээд бөөн асуудалд орох гээд байна. Явцын дунд нь шийдсэний дараа энэ асуудлаа шийдээчээ гэдэг маягаар био өгөгдөхүүн гэдэг үг нь хасагдаад бусад бүх үг нь явж байгаа юм.

Ө.Энхтүвшин:-Баярсайхан гишүүн

Г.Баярсайхан:-Гурван асуулт байна. Нэгдүгээр асуулт, Байнгын хорооны сонсголтой холбогдуулж нэг асуулт асууя. Байнгын хорооны сонсголыг бид нар 2 удаа явуулсан байгаа. Би бол нэг сонсгол дээр нь ороод өөрийнхөө байр суурийг илэрхийлье гэхэд бас тийм боломж надад олдоогүй л дээ. Тэгэхээр энэ  10.1.5-д нь  заасан байна л даа. Гишүүн сонсгол даргалагчийн тогтоосон хугацаанд  санал мэдээлэлтэй холбогдуулж асуулт асуух гэж байна. Тэгэхээр энэ заавал тухайн Байнгын хорооны гишүүн байх уу, эсвэл Их Хурлын гишүүнийг  хэлж байна уу? би энэ дээр Их Хурлын гишүүн ороод байр сууриа илэрхийлэх асуудал гэж би ойлгоод байгаа юм. Эсвэл Байнгын хорооны гишүүн байна уу? нэгдүгээр асуулт.

Ажлын хэсгийн ахлагч нь өөрөө тухайн ажлын хэсэгт орох гишүүдийг өөрөө сонгох юм байна л даа. Тэгэхээр бид нар байнга л ярьдаг шүү дээ. Ашиг сонирхлын зөрчил гээд. Тэгэхээр тухайн ажлын хэсгийн ахлагч ямар асуудал хэлэлцэх гэж байгаа юм, ямар асуудал дээр хэлэлцүүлж, тэрнийхээ эцсийн үр дүнг гаргахын тулд ямар гишүүдийг оролцуулах вэ гэдгийг өөрөө сонгоно гэдэг чинь бас л бидний нөгөө яриад байгаа ашиг сонирхлын зөрчлийг тод илрэл гэж хувьдаа харж байгаа юм л даа. Тэгэхээр үүнийг ашиг сонирхлын зөрчлийн асуудлыг шийдвэрлэх тал дээр яаж бодолцсон бэ гэдэг асуулт байна.

Их Хурлын 5 гишүүн үг хэлэх асуудал дээр би энэ дээр эсрэг байр суурьтай байна л даа. Тэгээд сонгогчдоосоо үгээ хэлнэ гээд баахан захиа даалгавар авчихаад Их Хурлын чуулган дээр гол нь үгээ хэлж байна гэдэг чинь бид нарын парламентын хамгийн гол мөн чанар гэж би хувьдаа харж байгаа юм л даа. Тэгээд мэргэшсэн парламент гэсэн нэрийн дор бас энийг бид бас зөв өнцгөөс нь болгоомжтой хэрэглэх хэрэгтэй байна. Мэргэшсэн парламент гэдэг үгийн дор. За тэгээд бүлгээс 5 Их Хурлын гишүүнийг томилж гаргана гэж байна л даа. Энд чинь манай хоёр нам чинь дотроор хэдэн бүлэг, фракц, армитай билээ, хэдэн нууц ноёнтон, хэдэн босс байдаг билээ. Тэр тэр гээд л асуудал яригдана шүү дээ. Тэгэхээр чинь гол мөн чанар чинь бид үгээ хэлье гэхээð хэлж чадахгүй л асуудал яригдана шүү дээ. Бидэнд чинь нэг туршлага байгаа, та бүхэн санаж байгаа, мэдэж байгаа шүү дээ,  гашуун туршлага. Гашуун ч гэх юу байхав. Ер нь Их Хурлын гишүүний амыг барихаар яадаг билээ. Нэг юм байгаа шүү дээ. Плакат, трансфорант бариад хойно зогсдог асуудал, тийм асуудал бас эргээд босно шүү дээ. 

Тэгэхээр энийг заавал мэргэшсэн парламент гэсэн нэрийн дор ярихгүйгээр асуудлыг тавихгүйгээр арай жаахан өргөн цар хүрээтэй яримаар байна гэсэн байр суурьтай байна. Би бол энэ 5-ын эсрэг байна. Үгээ хэлэх гэж орж ирсэн бол Их Хурлын чуулган ч байна уу, байнгын хороо ч байна уу, хаана ч бол үгээ хэлж байх ёстой. Улс төрийн нөхцөл байдал цаг минутаар өөрчлөгдөж байдаг. Тэгээд тэр 5 хүн нь байж байхад нөхцөл байдал өөрчлөгдсөн тохиолдолд яах юм бэ? үгээ хэлж чадахгүй нь байна шүү дээ. 

Ч.Сайханбилэг:-За баярлалаа. Баярсайхан гишүүний асуултанд хариулъя.  Нээлттэй сонсголын хувьд төсөл санаачлагчийн зүгээс бид бүхэн байнгын хорооныхоо гишүүдийн хэмжээнд бодож байгаа. Тухайн байнгын хорооны чиглэлээр хийж байгаа нээлттэй сонсгол, байнгын хорооны гишүүд нь өөрсдөө оролцоод үгээ хэлж байхаар, таны 2-р асуудлаа ашиг сонирхлын зөрчил, яг авах гээд байсан байгууллага хүмүүс нь орж чадаж байна уу? үгүй юу гэдэг 
дээр тодорхой асуудлын талаар 10,1-ын 1-ын 2 дээр хийгээд хийгээд өгсөн байгаа. Санал хэлэх, мэдээлэл хийх, иргэд, төрийн болон төрийн бус байгууллага холбогдох бусад хүмүүс сонсгол болохоос ажлын 5-аас доошгүй өдрийн өмнө холбогдох байнгын хороондоо мэдэгдээд, бүртгүүлэх илтгэл, санал мэдээллээ өгч байхаар гээд. Тэгэхэд оръё гэсэн хүсэлтэй хүмүүс нь бүгд хаалт шахалтанд ороод байлгүй орж ирээд нээлттэй гэдэг утгаар нь сонсголд оролцоод байх тэр бололцоонууд нь байгаа гэж ингэж ойлгож байна. 3-р асуудлын хувьд ам барих гэсэн асуудал ерөөсөө байхгүй. Энэ дээр бид нар бүгдээрээ адилхан гишүүд, хэн нь хэнийхээ амыг барьж хэн нь амаа нээх гээд байгаа тухай асуудал байхгүй. 


Энэ дээр байнгын хороон дээр хэн дуртай хүн чөлөөтэй ярьж байгаа. Байнгын хорооны хуралдааныг нилээн ажил хэргийн хуралдаан болгоё гэж байгаа. Би жишээлбэл хувьдаа би 1996 онд анх гишүүн болчихоод орж ирж байгаа хуулийн төсөл болгоноор үг хэлье гэж бодогдоод үнэхээр тэгж үгээ хэлдэг байсан. Яваандаа өөрөө бодоод эхэлдэг юм байна лээ. За би жишээлбэл энэ энэ сэдвүүдээр би нэх дуугараад яахав дээ, энэ энэ сэдвээр би мэддэг, ажиллаж байсан илүү туршлагатай, мэдээлэлтэй гэдэг үүднээсээ энэ энэ чиглэлээр хэлж байя гээд. Ямар ч гишүүний хувьд ч гэсэн өөрөө мэргэшээд, хувь хүн л юм чинь, бид нар бүх юмыг мэддэг мундаг хүн байхгүй. Өөрийнхөө мэддэг чиглэлүүдээр, тэртэй тэргүй гишүүд маань жинтэй үг хэлж байхад гишүүдийн төлөөлөл дотроо ороод үгээ хэлдэг, хүмүүс даже хэлээгүй байхад нь алив тэр гишүүний байр суурийг сонсъё, тэр яагаад дуугай суугаад байна. Энэ чиглэлээр хамгийн оновчтой юм ярьдаг, жинтэй юм ярьдаг гээд хэлүүлээд байх тэр бололцоонд өөрөө гараад ирнэ. Тэрнээс биш аль нэг гишүүнд давуу эрх авч бусдынхаа өмнөөс дуугарч байдаг, нөгөө хэсэг нь амаа үдүүлж таг дуугай болж байдаг юм байхгүй шүү дээ. 



Тооны хувиар болж зөвхөн чуулганы нэгдсэн хуралдаан дээр. Яагаад гэхээр чуулганы нэгдсэн хуралдаан гэдэг маань илүү байнгын хороон дээр бид нар мөлжөөд, яс шүүсий нь  гаргасан тэр хуулийн төслийгөө илүү авчирч фармольный баталгаажуулах тухай асуудал тэр ш тэй. Энэ дээр мэргэшсэн байнгын хороон дээрээ асуудлаа авч гарч ирж байгаа тэр гишүүд нь юмаа аваад явчихъя гэдэг утгаар хэлж байгаа болохоос биш ямар нэгэн байдлаар гишүүдийн эрх рүү халдсан юм ерөөсөө байхгүй. Гишүүд өөрсдийгөө хэн бэ? гэдгээ харуулах бололцоо бүх бололцоо байгаа. Энэ чиглэлээр мэргэшсэн гэдэг юм тэртэй тэргүй байгаа. Сонгогдсон ч гэсэн өөрсдөө гишүүдээ тэр чиглэлээр...манай гишүүн тэр чиглэлүүдээр илүү ярьдаг, илүү дуугардаг, тэр чиглэлээ илүү мэддэг барьдаг гээд. Энэ бол хэвийн жирийн үзэгдэл. 76 гишүүн бүх чиглэлээр бүгд дуугардаг болох юм бол ёстой хийдэлтэй хуулийн тоо ч нэмэгдэнэ. Хий дэмий популизм улс төр ч гэсэн нэмэгдэнэ гэж үзэж байгаа юм.


Одоо бол ямар ч асуудал орж ирсэн гэсэн чуулганы нэгдсэн хуралдаан дээр 20, 30, 40-өөрөө асуулт асуугаад тэр нь давтагдаад байна гэдэг нь өөрөө хэвийн биш үзэгдэл гэсний үндсэн дээр харж байгаа юмаа. Энийгээ л бид нар зохицуулалтанд оруулаад зөв харъя, илүү үр дүнтэй хуралдъя, цагаа зөв ашиглая гэж байгаа болохоос биш, гишүүдийн үг хэлэх, байр сууриа илэрхийлэх бололцоо хангалттай байгаа. Энийг бол хаах, боосон, зорилго чиглэл огт байхгүй гэдгийг хариуцлагàтайгаар хэлмээр байна.


Ө.Энхтүвшин:-Ингээд асуулт хариулт. Саналаа бараг хэлчихлээ дээ. Асуултан дээрээ санàлаа хэлсэн үү. 


Энхболд гишүүн, Батбаяр гишүүн, Одхүү гишүүн, Энхбат гишүүн, Бат-Үүл гишүүн, Рааш гишүүн. За Энхболд гишүүн.


Н.Энхболд:- Хоёрхон санал байна. 1-рт, энэ дэгийн тухай хууль, Их Хурлын тухай хууль, эрх зүйн тухай хуулиудаа хурдан хэлэлцмээр байна. Энхтүвшин дарга аа, байнгын хорооноосоо гаргаад, Их хурлаар бушуухан бушуухан хэлэлцээд явахгүй бол ингэсээр байтал цаг алдаж байна. Нэг ийм санал байна. 


2-рт, сая хариултуудаас ажиглахад урьд нь өргөн барьсан байж байгаа бусад хуулиудтай ерөнхийдөө хамтраад хэлэлцэгдэж таарах нь шиг байна. Энийг хууль санаачлагч нар нь зөвшөөрч байна гэж ойлгож байна. Ер нь хамтраад хэлэлцэх нь зүйтэй байх гэж бодож байна.


3-рт, энэ хуулиудын хувьд би зарчмын хувьд дэмжиж байна. Өнөөдөр манайд   би үг хэлнэ шүү,  юу хэлэв гэчихээд, дараа нь энэ чинь одоо юу ярьж байгаа билээ гэж асуудаг тохиолдол хүртэл гардаг. Урьдаас ингээд гишүүдийг томилоод, тэр тэр үг хэлнэ гэдэг тодорхой асуудлуудаа .... ингээд ирэхээр хүн ядаж хэлэх үгээ бэлдэнэ.  Сууна, бодно. Би юу гэж хэлэхэв, ямар тоо баримттай хэлэхэв, ямар аргументтай хэлэхэв гээд. Ингээд ирэхээр Их хурлын ажил маш их цэгцтэй болох байх гэж бодож байна. Цаг хугацааны хувьд ч тэр ярьж байгаа юмнуудын хувьд ч тэр их ойлгомжтой, агуулга сайтай юмнууд ирээд, богино хугацаанд яриад шийдвэр гаргах үйл явц түрэсгэнээ гэж ойлгож байна. Гишүүд сонирхоод үзээрэй. Их Õурал дээр хэлсэн үгүүдийнхээ протоколыг аваад үзэхээр заримдаа бид нар ингэж үг хэлдэг юм байх даа гэж бодмоор юмнууд зөндөө байдаг юм байна лээ. Ичмээр ч юм шиг заримдаа өөрийнхөө өмнөөс. Сайн бодож хэлдэг, тоотой баримттай, аргументтай ярьдаг, урьд нь бэлддэг, Их Õурлын ажлыг агуулгатай хурдтай болгоход энэ хуулиуд хэрэгтэй гэж бодож байна. Тийм учраас хэлэлцэхийã нь дэмжиж байна. Хурдан л хэлэлцмээр байна. Нэгтгэж аваад бушуухан хэлэлцмээр байна.


Ц.Батбаяр: - Их хурлын дэгийн асуудал үндсэндээ олон жил хэрэгжиж байгаа юм  л даа. Энэ дээр үндсэндээ гайхаад байгаа байхгүй юу. Өнөөдөр Их Хурлын чуулганы үндсэн гол ажил бол Нэгдсэн чуулганы хуралдаан. Нэгдсэн чуулганы хуралдаан дээрээ үг хэлэхгүй бүлгийн ахлагч нар нь  тэр тавыг төлөөлж үг хэл гэж... Бусад хүн эрхээ хасуулж байгаа юмуу. Чуулган чинь өөрөө манай хуулиараа хамгийн гол газар. Бид мэтгэлöэж байдаг, яахаараа ийм асуудлууд орж ирж. Бид Их хурал дээр чинь үг хэлэх эрхгүй бол заавал ингэж сонгогдож, ингэж байх асуудал юу байгаа юм бэ? Энэ тал дээр бас бодмоор байна. 


Бүлгийн дарга аягүй бол тэгнэ ш тэй. Өө, Батбаяр эд нар дандаа үг хэлж байдаг юм, энэ байдлыг өөр хүн оруулаад явах нь л дээ. Эсвэл бүлгийн дарга дээр та намайг оруулж өгөөрэй, байнгын хороон дарга аа, та намайг оруулж өгөөрэй гэж би долèгîнож гүйх нь л дээ бас, нэг талдаа. Мэдээж 45 хүн чинь 45-уулаа үг хэлэх эрхтэй. Манай бүлэг дээр. Энэ асуудлууд нилээн хэтэрхий гишүүний бүрэн эрх рүү халдсан дэг байж болно, журамж байж болно. Тэрэн дээр онцгой анхаарах хэрэгтэй байна. Нөгөө талаас энэ дээр хэвлэл мэдээллийн хэрэгслэлтэй харьцах асуудал нилээн журамлагдах нь л дээ. Олон нийт үндсэндээ бид нарыг байнга л харж байгаа. 

Парламентын цагийг үндсэндээ тэр болгон гишүүд харж чадахгүй. Тэр тусмаа манай парламентын суваг чинь юу билээ. Хятадын мэдэлд байгаа хүний л телевизийн нэг суваг. Үндсэндээ энэ асуудлыг би урьд нь ярьж л байсан, энэ асуудал дээр анхаараачээ, хандуулаачээ гэж хэлж байсан. Ард түмэн, манай сонгогдсон тойргийн гишүүн юу хэлж байна, яаж байна вý гэдгийг сонин дээр нь юу гэж хэлсэн байна уу? чуулган дээрээ юу гэж хэлж байна гэхээр өө, би эрхээ хасуулчихсан тэрэн дээр үг хэлж чадахгүй гээд тэгээд байж байгаа. Тэгээд очихоор, чи ер нь юм дуугардаг юмуу, үгүй юу гээд асуудлууд үүсэх ийм юмнууд бий болчихоод байна гэж ойлгож байгаа юм л даа.


Сайханбилэг гишүүн, Лүндээ дарга нар тэртэй тэргүй дандаа үг дуугарна ш тэй. Эд íàð илүү тал руугаа яагаад мань мэтүүд нь үндсэндээ байхгүй болох нь л дээ.


Бүлэг дээр бишээ, бүлэг чинь зүгээр нэг юу ш тэй. Үндсэн зарчим бол байнгын хороо, чуулган. Бүлэг өнөөдөр юу юм, бид нарын дотоод зохион байгуулалтын асуудал шүү дээ. Чуулган дээр үг хэлэхийг хорих эрх байхгүй шүү дээ.


Д.Одхүү: - Зарчмын юман дээр маргаан сайн муу янз бүрийн талын юм дэнслэнэ л дээ. Ер нь аль аль талтайгаа, бид нар нэг юмыг зөв хийх гээд нөгөө юмыгаа хэтэрхий яадаг хоёр туйл руу явсаар байгаад нурж унаж байна л даа. Хэдийгээр УИХ-ын гишүүний бүрэн эрх гээд бид нар үг хэлэх, бусад юмыã нь хорихгүй юм шиг мөртлөө яг өнөөдөр манай төрийн засаглалын эмютет буюу дархлаа арилаад нэр хүнд унаад байгаа юм чинь бид өөрсдөө л тэрийгээ муу болгоод байгаа шүү дээ. Яг үнэнийг хэлэхэд том утгаар ярих юм бол зүгээр л яригчдын тоо л талаас илүү байна. Яг цаасан дээр хуулин дээр суугаад хуулиа уншаад зөв,буруу цэг таслалаас нь эхлээд, утга логикийã нь ярьж байгаа гишүүд цөөхөн л байдаг. Яг шударга ярихад. Би хоёр удаа сонгуульд гарч ирсэн. Энэ хооронд тийм л юм ажиглагдсан. Тэгэхээр хаа хамаагүй задгай ингэж зөвхөн реклам хийх гэж ярьдаг энэ улсууд чинь хуулийгаа өөрийгөө муу болгох зарчим болгоод байна. Би үндсэн ажлыг үг хэлэх биш, чанартай эрх зүйн орчин бүрдүүлэх хууль гаргах, батлах, санаачлах энэ ажил гэж бодож байгаа шүү. Түүнээс биш телевизээр гоё ухаантай ярих бол бидний улс төр. Батбаяр гишүүн мэдэхгүй байгаа байх. Түрүүний сонгуулиар манай сүүлийн жил хагасынх нь гаргасан хууль болон Засгийн газартай хорогдсон, төсөвтөө хорогдсон тэр шийдвэрүүд хогийн юм гарсан. Ямар ч баталгаагүй 256 объектыг дараа төлөх нөхцөлөөр гэж батлаад хүн болгон би аймагтаа ийм зам бариулахаар ороод ирлээ гэсэн юм ярьсан. Одоо тэрнийх нь балгèéг бид нар арилгаж чадаагүй сууж л байна. Хөгийн хөгийн сонин сонин барьж оруулж ирчихээд тэрийгээ сонгуульдаа бичлэг хийгээд аваад явж байсан үе. Одоо ингээд эхлэнэ шүү дээ, 2011 оноос хойш нормальный хууль гарна гэхэд би итгэхээ больчихсон, яагаад гэхээр 12 онд сонгуульд гарсан. Хэр хөөрхөн, хэр олон удаа, ард түмнийхээ талд байна гэж харуулж чадвал чи сонгогдоно гэдэг юм руу явсан. Юуны чинь нормальный хуулийн тухай ярьж байгаа юм. Тийм юм байдаггүй, гардаггүй.


Тийм болохоор хязгаарлалт байх хэрэгтэй. Бид эрх байхаас гадна бидэнд үүрэг байгаа. Яагаад гэвэл өнөөдөр бид өчнөөн олон хууль гаргаад байгаа юм шиг мөртлөө гарч байгаа хуулиуд дотор бидэнд би зарим тохиолдолд харсан, нэг хууль сүүлийн 2 жилийн дотор Энхтүвшин дарга аа 5 удаа өөрчлөх хууль орсон байвал яахав. Бид нар зүгээр л үхэр оготîны ажил хийж байна. Нэг хууль оруулчихаад муу гаргаад, дахиад 5-н удаа солих хууль гаргаж байна. Ийм хогийн ажил хийж болохгүй. Тийм учраас бид зориг гаргаад энэ Их хурал тэр реклаìддаг, улс төр, телевиз харж битгий яриа гээд бид нар онигоо ярьдаг ш тэй, тэр юмнуудыг жоохон хаах, асуудлуудыã нь нээлттэй хаалттай байх зарчмыг даргын зөвлөлөөр шийддэг болохоос биш тийм юмнууд байгаа байхгүй юу. Бид нэх аюулгүй байдлын юм ярих болохоороо л хаалттай хийнэ гээд байдаг, үгүй ш тэй. Цалин нэмэх асуудал дээр нээлттэй явахад яаж байна гэхээр бүгдээрээ цалин нэм гээд орилоод, 50 õóâü нэм гээд цээжээ дэлдээд, бүгд баатар харагддаг, цаад талд нь Засгийн газар, Сангийн яам тэр мөнгийã нь гаргаж чадахгүй сууж байгаа ш¿¿ äýý. Иймэрхүү юмнууд байгаа учраас энийг заавал энэ юман дээрээ болж өгвөл өөрчилчихмөөр байна. Одоохондоо 2 жил гаруйн зай байгаа учраас улс төржихгүйгээр энийг дэмжээд явчих нü уу гэсэн найдвар байна. Баярлалаа.


Д.Энхбат:- Их хурлын үйл ажиллагааг чанартай болгохын тулд дэгийн хуулийг өөрчилж байна гэж бодож байна л даа. Тэгэхлээр дэгийн хуулийг жоохон зоригтойхон л өөрчилмөөр санагдаад байх юм. Нилээн том өөрчлөлтүүд. Түрүүн Бат-Үүл гишүүний хэлдэг мэтгэлцээний асуудлыг яагаад одоо тусгаж болохгүй байгаа юм. Жишээлбэл, энийг одоо тусгаад явахад болно. Ялангуяа бодлогын мэтгэлцээний түвшинд. Тодорхой тодорхой томоохон мэтгэлцээнүүдийг даргын зөвлөлөөс төлөвлөөд улс төрийн байр суурьтай, улс төрийн хүчнүүд ч гэдэг юмуу, Ерөнхий сайд ч гэдэг юмуу, тэр түвшинд мэтгэлцээнийг зохион байгуулах асуудал өөрөө их чухал болов уу гэж бодоод байх юм. Яагаад гэвэл Их хурлын ерөнхий уур амьсгал болон стратеги чиглэлийг илүү тод болгоно шүү дээ гишүүддээ.


2 дахь юм нь мэдээллийг файлаар гэдэг нь өөрсдөө хялбар авах тухай яриагүй. Түрүүн хэвлэл мэдээллийн ажилтнууд ингээд хараад байхад материал хаачихсан яваад байдаг юм байна лээ. 2-рт, тэд нар чинь өөрсдөө судлаач нар, хэвлэл мэдээллийг уншихгүй орж ирээд эндээс нь хагас дутуу ойлгоод тэгээд бараг л сумо бөх тайлбарлаж байгаа юм шиг юм биччихдэг, тэр их чанга ярилаа, тэр бараг хөөрхөн харагдлаа гэж. Яг агуулгыã нь мэддэггүй, тийм учраас нийгмийн парламент бол судлаач нарын хэвлэл мэдээллийнхний үйл ажиллагааг сайжруулах зорилгоор үнэхээр парламентаар орж байгаа материалуудыг сарын өмнөөс ч юмуу, Канадын парламент сарын өмнө юм байна лээ. Бүх гол интернетийнхээ сайтад байрлуулдаг. Тэгж байж түүгээрээ үнэхээр мэдчихсэн, уншчихсан судлаач нар, сэтгүүлч нар орж ирж энэ асуудлуудыг сурвалжилдаг, ярьдаг. 


Тийм учраас  зөвхөн дэгийн хуулиар юу хэлэх гэсэн юм гэвэл зөвхөн тогоон доторхи асуудлаа биш ер нь нийт монголдоо энэ мэдээллээ яаж хүргэх вý  гэдэг дээрээ оруулж өгвөл яасан юм бэ? гэсэн. 


3-рх нь, хэвлэл мэдээллийг нээлттэй хаалттай болгох маргаан байгаа. Гэхдээ нь энэ хоёр талтай учраас би хэлэх гэсэн юм юу гэвэл нэг бодлын зурагтын өмнө шоудаж ярих бол нэг аюултай, гэхдээ нөгөө бодлын зурагтын өмнө зөв харагдахын тулд хүмүүс бас их зөв ярьдаг. Бас нэг сонин юм бий. Миний ойлгож байгаагаар хүмүүс олон түмний өмнө их шударга байдаг, зөв ярьдаг. Хэрвээ телевиз байхгүй болчихвол цаагуураа юу ч хийж магадгүй байдал үүснэ. Тэгэхээр миний бодлоор бол телевизийг хаалттай болгох замаар чанар сайжирна гэдэг бол бас л 50%-ийн өрөөсгөл ойлголт гэж бодож байна. Харин телевизтэйгээ яаж мэдээллээс  чөлөөтэй өгч байхав энэ асуудлыг механизмын хувьд тусгаад. Дүгнээд хэлбэл одоо хэд хэдэн хууль орох гэж байгаа юм байна. Тэгээд энэ дэгийн хуулийг нилээн сайн концепцийã нь нилээн сайн чанга, сайхан болгож өгмөөр санагдаад байна. 


Яагаад гэхээр магадгүй, парламентын 76-н гишүүний хамгийн амархан нь Монгол Улсад өөрчилж болох зүйл бол бид нарын өөрсдийн үйл ажиллагааны дэг болов уу гэж бодоод байна. Тэгэхээр энийг дэмжиж байна. Тэгээд нилээн концепцийн зоригтой өөрчлөлтүүдийг хийвэл яасан юм бэ? 5-н жилийн дараа хийнэ гэж одоо яриад яахав дээ гэж бодож байна.


Э.Бат-Үүл:- Би яг үнэнийг хэлэхэд өнөөдөр Монгол Улсын Их Хурал цуглаан болсон байгаа. Төрийн бодлого тогтоодог хуралдаан бишээ. Яг үнэндээ зүгээр цуглаан шүү дээ. Гишүүд орж ирээд цуглаан дээр л үг хэлдэг шүү дээ. Одоо бид энэ хууль өөрчлөх гээд байгаа чинь цуглааныг болъё, Монголын төрийн бодлогыг тогтоодог ажил хэргийн институт болгоё гэж байна. УИХ-ын нэр хүнд байхгүй байгаа унасан байгаа явдал тэр шүү дээ. Зүгээр цуглаан байгаа шүү дээ. Одоо шулуухан л хэлэхэд, зарим гишүүд өөрийнхөө хэлж байгаа үгийг ойлгодог ч үгүй юм. Юу хэлснээ ч мэдэхгүй гараад явчихдаг. Баахан тодорч популист үг хэлчихээд, тэгээд телевизийнхэн дээр гүйж очоод намайг авсан уу? гээд асуугаад зогсож байдаг шүү дээ. Тэгэхээр энэ цуглаан чинь Монголын төрийг нэр хүндгүй болгоод байна. Би хэлээд байна шүү дээ. Сая хамгийн сүүлийн үеийн социологийн судалгаагаар Ерөнхийлөгчийн засаглал тогтоох ёстой гэдэг нь нийт иргэдийн дунд явуулсан санал асуулгаар 50 õóâü болсон байна гээд байна. 30 õóâü байсан байхгүй юу. Одоо 50 хувь болчихоод байна. Хүмүүс энэ цуглааныг чинь хараад залхаад байна. Энэ өсвөр үеийн залуучууд чинь энэ цуглааныг хараад ой гутаад байна. Хип поп хамтлагууд чинь мангар тэнгэрээр нь дуудаад дуу дуулж байна. Тэгээд нэг хариуцлагагүй улсууд орж ирээд баахан цуглаан дээр үг хэлчихээд гараад явчихдаг.


Яг үнэхээр Лүндээжанцангийн хэлдгээр бид нар олон парламентаар явж үзсэн. Тэнд нэг л хатуу зарчим байдаг. Их хурлын гишүүн үг хэлэх онцгой бүрэн эрхтэй үнэн. Гэхдээ ажил хэргийн үг хэлнэ шүү. Ажлаа хийж судалж байж үгээ хэлээрэй гэдэг байхгүй юу. Зарчим нь тийм. Ажлаа судлахгүйгээр цуглаан дээр үг хэлэхгүй шүү. Тэр бол сонгогчдын эрхийг хөсөрдүүлж байгаа хэрэг гэж үзэж байгаа. Шууд тэгж үздэг. Тэгэхээр бид нар тэр лүү шилжье. Гэхдээ энд нэн ялангуяа одоо энэ Энхтүвшин дарга маань байнгын хорооны хурал дээр ирээд яг аргаа бардаг.Мэднэ л дээ бид нар. Тэр нь юу гэхээр хэлэлцэх эсэх асуудлыг ярилцаж байгаа үед хоёр л талаас үг хэлэх ёстой байхгүй юу. Хэлэлцэхийг дэмжинэ гэж үг хэлнэ, хэлэлцэхийг эсэргүүцэж байгаа хоёр л хэлэх ёстой. Тэрнээс биш хэлэлцэх эсэхийг дэмжиж байгаад бөөнөөрөө үг хэлээд байгаа. Одоо энийг сүүлчийн жишиг болгочихмоор байна. Одоо бол ерөөсөө хэлэлцэхийг дэмжиж байна уу? Дэмжиж байгаа, тэндээс тэдэн хүн үг хэлнэ. Эсэргүүцэж байна уу? Тэндээс үг хэлнэ. Тэгээд болоо, тэгээд саналаа хураагаад явчихъя.


Хэлэлцэх эсэх чинь яагаад гэвэл тэгж хэлэлцүүлэх гээд хэлэлцэх эсэх дээр дандаа үзэл баримтлал орж ирдэг. Дандаа хуулийн үндэслэл орж ирдэг. Тэгээд хуулийн зорилгыг тэнд ярьдаг шүү дээ. Хэлэлцэх эсэхийг шийдсэний дараа тийм юм ярьдаггүй, дандаа деталь руугаа яваад орчихдог. Тийм учраас хэлэлцэх эсэх дээр... Тэгээд би Сайханбилэгээс асуугаад байгаа. Сайханбилэг түрүүн жоохон эндүү тайлбарлалаа шүү. Бас энд тэнд парламент дээр үзсэн. Парламентын тухайн хурлыг зохион байгуулж байгаа парламентын удирдлага бол хууль... жишээ нь зөвхөн бүлгүүдийн асуудал болгож болдоггүй. Эхлээд бүлгүүд тохирдог. Энэ энэ асуудлыг бүлгийн асуудал гэж хэлэлцэнэ. Бүлгүүд дээр ярина. Хэлэлцэхгүй асуудал гэж зөндөө байж байна. Жишээ нь гишүүний өргөн барьсан асуудал байгаа байхгүй юу. Тэгэхдээ ингэж байна шүү дээ. Энхболд бид нар явж байсан байх даа, санаж байна. Тав, зургаахан хүн парламентын танхимдаа суучихсан нэгдсэн чуулганы хуралдаан дээрээ суучихсан хуралдаад байх байх юм. Өмнө нь хууль өргөн барьсан хүн илтгэлээ тавиад буусан гэнээ. Дараа нь тэгсэн чинь тэр илтгэлийг хэлэлцэхийг эсэргүүцэж шүүмж тавьж байгаа хүн нь илтгэл тавьж байна лээ. Индэр дээрээ. Тэгээд би асуусан, яагаад ингээд 6-хан хүн сууж байгаа юм гэсэн чинь яг энэ асуудлаар сонирхож байгаа нь 6-н хүн байгаа юм. Тэгээд энэ хэд сууж байгаа юм гэж.


Тэгэхээр би энүүгээр юу хэлэх гээд байн вý гэхээр ажил хэрэг баймаар байна. Энэ юу руу түлхдэг вý гэхээр УИХ-д карьер бодох ёстой. Энэ бол байгалийн жам ёсны араншин. Би олон түмний өмнө өөрийгөө гайхуулж, УИХ-ын гишүүнээр тодрохыг хүсэлгүй яадаг юм. Энийг хэн ч зогсоож чадахгүй. Гэхдээ асуудлыг юу гэж шийдэж байна вý гэхээр чи ажил хэрэг ярьж өөрийгөө үнэлүүлээ, тийм учраас яаж байна вý гэхээр, тухайн хууль орж ирэх үзэл баримтлалыг урьдчилж Их хурлын гишүүн тараагаад санал авдаг юм байна л даа. Яг энэ асуудлаар эсрэг байр суурьтай хүн хэн байна вэ? Илтгэл тавих уу гэж санал асуудаг. Тэгээд илтгэл тавих хүн нь орж ирж үгээ хэлдэг, ийм зүйлийг хэлье. Манай Энхтүвшин дарга тэнд байж ядаж байх шиг байна, ойлгож байна.


2-рт, тэр цуглаан болиулах гэдэг зарчмыг энэ удаад Их хурлын хуулийг хэлэлцэхдээ хэдүүлээ хатуу баръя. Яагаад гэхээр Энхтүвшин даргаас түрүүн Лүндээ асууж байна лээ. Энхтүвшин дарга тэргүүлсэн ажлын хэсэг чинь яг энэ ажлын хэсэг хуралдаж явж явж байгаад нилээн  ажлаа хийчихсэн. Яасан гэхээр манай бүлэг дээр энэ асуудал дээр завсарлага хүссэн, манай бүлэг энэ дээр хэлэлцэж нилээн хэдэн юм оруулна гээд гацсан явж байгаа. Ийм байдалтай байгаа. Одоо тийм учраас дөрвөн саналаа нэгтгээд тэгээд хурдан Их хурлаар оруулаад, энэ хурлыг цуглаан байдлаас нь маш хурдан гаргамаар байна гэдгийг хэлмээр байна.  Харин би энэ удаад УИХ-ын гишүүдтэй, нэн  ялангуяа манай төрийн байгуулалтын байнгын хороо нэг юман дээр, энийг хэлэлцэх явцад оруулчихаж болно л доо. Гэхдээ би гишүүдээ уриалаачээ гэх гээд байна. Тэгээд энүүгээр үгээ дуусгая.


Тэр нь юу гэхээр Ерөнхий сайдыг огцруулах асуудлыг огцруулах тухай асуудал дээр бид Үндсэн хуулиндаа нийцүүлсэн дэг хууль оруулахгүй бол болохоо байсан байгаа шүү. Би сайн санаж байна. Би хувь заяаны шоглоом юм шиг яг үндсэн хуулийн заалтын дагуу Засгийн газраа МАХН л нэг удаа огцруулсан. МАХН, өөрөөр хэлбэл Энхболдыг Засгийн газрыг огцруулахаасаа өмнө намын даргаа өөрчлөөд Ерөнхий сайдаа тодруулаад, тэгээд Ерөнхий сайдаа оруулж ирээд Энхболдын Засгийн газрыг огцруулж байсан. Өөрөөр хэлбэл, дараагийн Ерөнхий сайд томилогдсоноор өмнөх Ерөнхий сайд нь бүрэн эрх нь дуусгавар болж байсан юм. Яг тэгж хийж байсан юм. Хачирхалтай нь Хувьсгалт нам шүү. Хачирхалтай нь харин бид нар 4 удаа огцруулахдаа... энэ яасан гэхээр бид нар Засгийн газраа огцруулчихаад байдаг Ерөнхий сайд нь байдаггүй. Ерөнхий сайдаа эрж эрж эрж байгаад Багабанди Ерөнхийлөгчид Ерөнхий сайдаа санал болгочихсон чинь Багабанди Ерөнхийлөгч зөрүүлээд өөрийнхөө саналыг тулгачихгүй юу. Хэрвээ Элбэгдоржийн Засгийн газрыг огцруулаагүй байж байгаад дараагийн Ерөнхий сайд нь энээ гэж оруулсан бол Ерөнхийлөгч шууд авах байсан юм байна лээ. Өөр арга байхгүй. Яагаад гэвэл өмнөх Ерөнхий сайд огцорч өгөхгүй байгаад байсан. 


Өөрөөр хэлбэл Үндсэн хуулинд угаасаа 1992 онд баталсан Үндсэн хуулин дээр Засгийн газрын тэргүүнийг огцруулахдаа яах вэ гэдэг дээр тов тодорхой заалт байсан. Би энийг яагаад яриад байгаа юм, энийг одоо энэ Их хурлын хуулин дээр хийх ёстой юм бэ? гэхээр зэрэг яг энэ Үндсэн хуулийн заалтыг Их хурлын хуулин дээр хийж авахгүй бол болохгүй байна лээ гэж хэлээд хийгээд байгаа байхгүй юу. 


Р.Раш:- Би хоёр гурван асуудал яримаар байна. Ер нь УИХ-ын ажлыг чанаржуулахад энэ хэлэлцэх асуудлынхаа төлөвлөлтөөс, тэрний хэлэлцэж байгаа байдал, гүйцэтгэлээс шууд ухаан нь хамаарна гэж ойлгож явдаг. Бид хууль үйлдвэрлэж байгаа ийм хүмүүс. Гэхдээ цаасны үйлдвэр биш шүү дээ. Цаасны фабрик биш. Чуулганы төгсгөлд дээр ирэх чуулганаар хэлэлцэх асуудлын жагсаалт гэж баахан юмнууд гаргадаг. Тэрэн дээр бодлогоор зайлшгүй энэ удаагийн чуулганаар хэлэлцэх асуудлууд ч гэж бий. Мөн гишүүд ийм асуудлыг хэлэлцүүлнэ гээд оруулж байгаа ч зүйлүүд бий. Чуулганы төгсгөл дээр нөгөө хэлэлцсэн асуудлынхаа яг төлөвлөсөн юмаа гүйцэтгэлий нь ингээд хараад үзэхээр зэрэг 30, 40 хувийн биелэлттэй байж байх жишээтэй. Өнгөрсөн чуулганыг бид тэгж харж байсан. Тэгэхлээр энэ чинь нэгэнт бид нар төлөвлөсөн, хэлэлцэнэ, батална гэж ингэж төлөвлөсөн бол тэр ëүүгээ Их Õурлын маань үйл ажиллагаа чиглэгдэж байх ёстой юм шиг байгаа юм.  Зүгээр яахав энэ дээр түргэн хэлэлцээд батлаад байя гэхээр зэрэг түүхий юм гарчих гээд зовоож байгаа. Ойлгож байна. 


Удаад байхаар зэрэг нөгөө төлөвлөсөн юмнууд маань цаг хугацаандаа хэрэгжихгүй гүйцэтгэл таарууëж гарч байгаа юм бий. Ойлгож байна. Гэхдээ энд нөлөөлж байгаа юм байна. Хуулийг 3-н субъект санаачилж байна. Ерөнхийлөгч, Засгийн газар, УИХ-ын гишүүн. Тэгэхдээ ер нь ашиг, сонирхлын зөрчил ихтэй гэж яригдаад байгаа манай Их хурлын энэ үед ялангуяа эдийн засгийн чиглэлтэй хуулиудыг манай Их хурлын гишүүд бага санаачилмаар байгаа юм. Ер нь цаанаа Засгийн газар чинь өөрөө том аппарат шүү дээ. Яаманд байна, ялангуяа Хууль зүйн яам байна. Өргөн боломжтой, яамны өөрийн аппарат, Их сургуулийн хуулийн танхим, хуулийн хүрээлэн эд нар гээд өдий төдий том аппаратууд байгаа. Ийм учраас ялангуяа эдийн засгийн чиглэлийн тэр хуулиудыг Засгийн газраас нь оруулж ирэх энэ чиглэлийг барьж баймаар байна. 


Тэгээд нэг хууль гаргачихдаг, дараагаар нь нөгөөдөх нь хэрэгжихэд тун хэцүү. Хэрэгждэггүй, тэгээд олон түмний дунд болохоор зэрэг нөгөө УИХ янз бүрээрээ цоллуулаад, дуудуулаад байж байх жишээтэй. Амьдрал ч дээшилдэггүй, хүрээ явцуу ийм маягийн юмнууд их байна. Энийг энэ УИХ-ын тухай хууль хэлэлцэж байгаа үед зайлшгүй хэлэх ёстой асуудал гэж би ойлгож байна. Зайлшгүй юмаа хэлэлцэж тунгааж байж ярихгүй бол юм болгоныг хуульчилна гэж байхгүй. Өнөөдөр нийгмийн амьдралын хүрээ, өнөөдөр ч юу байхав, өргөн бүгдийг хуулийн раманд оруулах юм бол нэгэнт л чадахгүйгээс хойш нийгмийн хэм хэмжээгээрээ явдаг нэг хэсэг асуудал байгаа. Тэрүүгээрээ л яваг. 


2-рт, сүүлийн үед яригдаад байгаа нэг асуудал байгаа. Бие биенийхээ кнопыг дардаг явдлыг Япон нэг юм болжээ дээ, янз нь. Дэргэдэхийнхээ кнопыг дарж байгаад больсон гээд. Ингээд бодохоор зэрэг нэгэнт намын бодлого болоод ингэсэн юман дээр, бас энэ улс амьтан чинь гарч орох юм амьдрал дээр байна шүү дээ. Уг нь хүний саналыг хүн дарна гэдэг нь буруу нь буруу л даа. Гэхдээ намын бодлого болоод ингэсэн юман дээр бас нэх тэглээ ингэлээ гэж шуугиулаад байх нь зөв юмуу буруу ч юмуу гэж бодогдож байна. Цааш нь дэгтэй холбоотой юм байна, ñая Монгол мал хөтөлбөр гээд хэлэлцэгдээд дуусч байна. Их хурлын гишүүд өнөөдөр хоёр байнгын хороонд л үндсэндээ харъяалагдаад. Бусад дээр нь зав чөлөө гаргаж оролцох зайлшгүй асуудлаа хэлэлцэх ярих ийм байдлаар явж байна. Энэ зүйтэй л дээ. Энэ болж байна. Тэгээд Хөдөө аж ахуйн байнгын хороогоор ороод би мэдээж ч үгүй, орсон саналыг Их хурал дээр тэр чигээр нь ач холбогдол өгөөгүй. Өөрөөр хэлбэл өнөөдөр ган зуд болсон, хотоо харлуулсан малгүй болсон малчид энийг яах вэ? гэсэн санал төлөвлөөд хураалгасан, унасан. Хурал төгсгөл рүүгээ явж байсан болохоор анхаарал ч олигтой хандуулаагүй байх. Дараагаар нь нөгөөхий чинь байнгын хороон дээр босгоно гэхээр зэрэг УИХ-ын дарга өөрөө удирдлага, чиглэл өгсөн байх ёстой. Энээ тэрээ гэсэн юмнуудыг сөхөөд үзсэн чинь байдаг юм байна. Миний хувьд өнөөдөр ганцхан би ч биш Монголын нийгэмд ухаан нь  үнэхээр ингэж нэг тийм болчихоод байгаа хямралын асуудал өнөөдөр ХАА-д байна. Энийг тэр гарах гэж байгаа хөтөлбөртөө гялайх юмны нэгнээ гэж ингэж үзээд тусгах гэсэн чинь нөгөө дэгийн юмнуудаас болоод болохгүй болчихож байх жишээтэй. Энийг чи өөрөө Рааш цаг зав гаргаад наад чихээ дэлдийлгэж байгаад очоод тэр хурал дээрээ санаа оноогоо хэлэхгүй яасан юм эхлээд гэж хэлэх л байх л даа. Гэхдээ нэгэнт дэг хэлэлцэж байгаа болохоор зэрэг ийм мэтийн асуудал дээр анхаарч байх нь зүйтэй юм гэж ингэж ойлгож байна.  Зайлшгүй орох ёстой асуудал гэж ойлгож байна. 


Тэр бол ухаан нь тойроод явчихаж байх жишээтэй. Тэгээд л бид нарын нөгөө баахан мөнгө бичсэн хэрэгжих юмгүй, зүгээр зорилго тодорхойлсон хэсэг хөтөлбөрүүд гэж ингэж шүүмжлэгдээд байгаа шүү дээ. Энэ мэòийгээ хүртэл бодоход дэгийн юмандаа хармаар юм шиг санагдаж байгаа юм. Цааш нь энэ хугацаагүй завсарлага авдаг юмаа болимоор байна. УИХ-ын энэ удаагийн чуулганы эхлэл яаж тамаа цайлаа, ингээд л байхгүй болдог, нэг хэсэг нь орж ирээд л суудаг. Телевизийн өмнө ялгаа байхгүй зургаа авахуулж байна гээд нөгөө хэсгийгээ шүүмжилдэг, ингэж ухаан нь бие бие рүүгээ шороотой бөмбөг өшиглөсөн ийм байдлаар явж байна. 


Энийг хугацаа тогтоогоод нэгэнт л яагаад болдоггүй юм. Сая Бат-Үүл гишүүний ярьж байгаа хурал даргалагчийн эрх мэдлийг дээшлүүлэх тухай асуудал дээр яг агаар нэг асуудал гэж би ингэж ойлгож байна. Тэгэхгүй бол эхнээсээ л тэгж эхэлсэн шүү дээ, энэ Их хурал чинь. Юм чинь ухаан нь нэг юм байдаг. Гараанаасаа бариа нь энээ тэрээ гээд. Цааш нь Ìîíãîë Óëñûí Èõ Õóðëûí үйл ажиллагаагаа хэвийн талдаа явуулж байгаа. Яагаад байдгийã нь мэдэхгүй, гоочилж. Ер нь тэгээд бид нар чинь сайн муу юмнууд зөндөө л байдаг л даа. Гэхдээ яг жингийн туухай дээр тавиад үзэх юм бол тийм ч их тарчигтаа тулчихсан, арчаагүй алдсан тийм байдал биш шүү дээ. Тэгээд яадаг юм, хүн хүний мууд дуртай. Ийм байдлаараа болдог юмуу, хэтэрхий ухаан нь гоочлох, муучлах, бас нэг төр төмбөгөр, ёс ёмбогор гэдэг юмаа бодож баймаар байна.


Ө.Энхтүвшин:- Ингээд үг хэлж дууслаа. 


Г.Баярсайхан:- Миний харж байгаагаар бол 20 жилийн хугацаанд энэ парламентын засаглалууд нилээн төгөлдөршөөд явж байгаа. Анхны Ардын Их Хурал бол Монголд өнөөдөр парламентын засаг тогтоосноор бид хамгийн гол үг хэлэх эрхээ эдлээд явж байгаа. Сая зарим гишүүд Их хурлыг цуглаан гэж хэлж байна. Тэгвэл анхны АИХ цуглаан байсан юмуу, бүгдээрээ үгээ хэлж байсан, бүх гишүүд хэлж чадах үгээ хэлээд, өөрсдийн үзэл бодлоо илэрхийлээд явж байсан. Заавал 5 гишүүн бүлэг бүлгээсээ сонгоё гэж байгаа бол Монгоë Улсын Их Хурлыг бүлэг бүлгээсээ, ер нь 10-н гишүүнтэй Их Хурлыг яагаад байгуулчихаж болдоггүй юм.


Цаашлаад яривал заавал мэргэшсэн парламент гэж байна. Тэгвэл би ганцхан тохиолдолд энийг дэмжье. Ерөөсөө Их хурлаас томилж байгаа бусад бүх албан тушаалд дандаа мэргэжлийн улсуудыã нь тавьж байя. Зарчим ярих гэж байгаа бол цаашаа зарчмыг үргэлжлүүлээд яримаар байна. За баярлалаа.


Ө.Энхтүвшин: - За ингээд үг хэлж дууслаа. Гишүүд хаана байна. 6-н төсөл УИХ-ын тухай хууль, Дэгийн тухай хуулийн талаар УИХ 6-н төсөл өргөн барьсан юм байгаа юм. 2008 оноос хойш. Энэ төслүүдийã нь өнөөдөр ярüсаар байгаад 4-н төсөл болж байна. Батбаяр гишүүн нарын зэрэг УИХ-ын гишүүдийн өргөсөн төслийг бид хэлэлцэх эсэхээ шийдчихсэн, Н.Батбаяр гишүүн нарын зэрэг гишүүдийн өргөн барьсан төсөл байсан, тэр нь одоо энэ рүүгээ нэгдээд орж ирж байгаа юм байна гэж ойлголоо. Тэмүүжин гишүүний өргөсөн төсөл байсан, тэр санаа энэ дээр нэгдээд явж байгаа юм байна гэж ойлгосон. Одоо ингээд нийтдээ 4 төсөл, Ерөнхийлөгчийн өргөн мэдүүлсэн төсөл болж байна. Ингээд нийтдээ 4 төслийг УИХ-аар хэлэлцүүлэхээр болж байх шиг байна. Ер нь нэг төсөл нь байнгын хорооны хурлаар орсон байгаа. Ноднин жил орсон. Энхтүвшин нарын зэрэг хүмүүсийн өргөн төсөл орсон. Тэмүүжин гишүүнийх орсон, бусад нь энэ хуулийн төслийг хүлээгээд Нэгдсэн чуулганд оруулахыã нь хүлээлгэсэн юм л даа. Энэ маань өнөөдөр байнгын хорооны хурлаар орчих юм бол хэлэлцэх эсэхээ шийдчихсэн юм бол Нэгдсэн чуулганаар  өмнө нь өргөсөн бүх төслүүд бараг зэрэг шахуу хэлэлцэгдээд явах юм гэж тэгж ойлгож байгаа. Өнөөдрийн энэ төслийн тухай би ерөнхийдөө санал нэг байна. Би энэ дотроос нэг л юмыг ялангуяа онцолж хэлмээр байна. 5-н гишүүн байна уу? 3 байна уу, 5 байна уу? тоог нь мэдэхгүй, ерөнхийдөө хязгаартай байдаг л байх. Хамгийн гол нь сүүлийн үед олон нийтийн шүүмжлээд байгаа юм бол хоёрын намын бүлэг байдаг.


МАХН, АН-ын бүлэг байдаг. Бүлэг дээрээ шийддэг, ярьж ярьж бүтэн өдөржингөө ярьж байгаад намын бүлгийн бодлого гээд гардаг. Тэгээд тэрийгээ дараа нь барьж байна уу, гэхээр нөгөө бүлгийн гишүүд маань УИХ-ын Нэгдсэн чуулганд орохоороо өөр өөр өөр юм яриад явчихдаг, жишээ нь хүүхдийн мөнгөний асуудал гэхэд нэг нь өгөх нь зүйтэй гээд нэг л  дэмий юм гээд, нэг нь хавтгайруулж байна гээд, нэг нь хүүхэд бүхэнд гээд ингээд яриад явчихдаг. Тэгэхээр эндээсээ нөгөө нэг энэ МАХН нь байдаг юмуу, АН-ын бодлого нь хаанаа байгаа юм бэ? гэдэг маань сүүлдээ харагдахаа байгаад явчихдаг, энийг л гол нь зохицуулах гэж 5, 3 гэдэг тоо орж ирж байгаа болов уу гэж бодож байгаа юм, энэ талаасаа би дэмжиж байгаа юмаа. За ингээд өнөөдөр бид хэлэлцэх эсэхээ шийднэ.


 УИХ-ын гишүүн Сайханбилэг, Су.Батболд нарын зэрэг 4-н гишүүний өргөн барьсан УИХ-ын гишүүний тухай болон УИХ-ын дэгийн тухай хуульд нэмэлт, өөрчлөлт оруулах тухай төслийг хэлэлцэх нь зүйтэй гэж үзэж байгаа байнгын хорооны гишүүд гараа өргөнө үү. 15-аас 13. 

Энийг Нэгдсэн чуулганд танилцуулах нь Бат-Үүл гишүүн байна. 


Ингээд 3 дахь асуудалдаа оръё. Ёс зүйн Дэд хорооны дүрэм батлах тухай Төрийн байгуулалтын байнгын хорооны тогтоолын төсөл хэлэлцэх байгаа. Үүний өмнө байнгын хорооны хурлаар хэлэлцээд санал хураалтуудыг явуулаад ганцхан асуудал дээр намын бүлэг дээр яръя гээд завсарлага авсан. Тэр асуудлыг ярьсан байгаа. Энэ талаар ажлын хэсгийн ахлагч Энхболд гишүүн танилцуулна.


Н.Энхболд:- Түрүүчийн хурал дээр бид нар нилээн олон санал хураагаад үндсэнд нь хорооныхоо дүрмийг цэгцэлсэн байгаа. Үлдсэн ганц асуудал нь Дэд хорооны бүрэлдэхүүн ямар байх вэ? тооны харьцаа нь дотроо ямар байхав гэдэг асуудал байсан. Ажлын хэсгийн зүгээс олонхи, цөөнхийн төлөөлөл тэнцүү байна гэдгийã нь байж болох хувилбар гэж саналаа танилцуулсан. Лүндээжанцан дарга бид нар бүлэг дээрээ ярьж байгаад эргэж санал хураалгая гэж яриад өнгөрсөн бүлгийн хурлаар хэлэлцээд зарчмын хувьд манай бүлгээс дэд хороонд байх гишүүдийн тоо, олонхи, цөөнхийн харьцаа нь тэнцүү байна гэдэг дээр санал нэгдсэн байгаа. Тэгэж шийдвэрлэсэн. Энд нэг томъёолол тараасан байна. Дэд хороонд олонхи, цөөнхийн төлөөллийг яг адилхан тоотой оролцуулна гэж. Би түрүүчийн хуралдаан дээр томъёоллы нь арай өөрчилдөг юмуу, олонхи, цөөнх гэдэг үгээ сүүлийн үед янз бүрээр ойлгож тайлбарлах гээд байгаа учраас их тодорхой болгох үүднээс дэд хорооны тал хувийã нь УИХ-д хамгийн олон суудалтай нам, эвсэл үлдсэн тал хувийã нь УИХ-д суудалтай бусад нам эвсэл бие даан нэр дэвшиж сонгогдсон гишүүдээс бүрдүүлсэн гэсэн ийм байдлаар хураалгавал илүү тохиромжтой юм болов уу гэж ингэж бодож байсан юм. Хэрэв болно гэж үзвэл би  энэ томъёоллоор хураалгачихдаг юмуу гэж бодож байна.


Ө.Энхтүвшин:- Асуулт байхгүй биз дээ.


Р.Раш:- Сая би дутуу сонслоо. Талыã нь МАХН, АН хоёр, талыã нь бие даагчид гэсэн тэр санаагаа.


Н.Энхболд:- Яг өнөөдрийн Их хурлын байдлаар тэн хагас нь МАХН-аас, үлдсэн хэсэг нь АН, бие даасан гишүүд, бусад намуудаас бүрдэнэ гэсэн. 


Ө.Энхтүвшин:- Ингээд санал хураалт явуулъя. Үлдсэн нэг асуудлаараа. Ийм саналыг ажлын хэсгийн ахлагч оруулж байна.  Дэд хорооны бүрэлдэхүүний тал хувийг УИХ-д хамгийн олон суудалтай нам, эсвэл, үлдсэн хэсгийг УИХ-д суудалтай бусад нам, эвсэл, бие дааж нэр дэвшиж сонгогдсон гишүүдээс бүрдүүлнэ гэсэн ийм томъёоллоор. Агуулга нь энэ байна.


Ч.Сайханбилэг:- Жоохон... сүүлийн тал хэсэг байгаа. Тэрийг нь зохист харьцаагаар гэдэг үг хийгээд өгчих. Тэгэхгүй бол цөөнх дотроо цөөнх чинь дахиад нэг зохист харьцаагаар баримтална. Тэр санаагаар нь хураалгаад өгвөл. 


Д.Энхбат:-Өнөөдрийн нөхцөлд наадах чинь ажиллана л даа. Цаашдаа хамгийн олон эрх барьж байгаа нам нь 15%-хан хувийн саналтай энэ тэр байж байвал яахав. Жишээлбэл 16 ч гэдэг юмуу. Үлдсэн наян хэдэн хувийн саналтай, хамгийн олон нь 20 хувийн саналтай байж байвал. 


Ч.Сайханбилэг:- Тэр үед Ёс зүйн дэд хорооныхоо дүрмэндээ өөрчлөлт оруулах шаардлагатай. 


Ө.Энхтүвшин:- Тэр үед л бушуухан шиг л өөрчлөлт оруулчих.


Д.Энхбат:- За тэр үед нь өөрчилье гэдэг протоколд оруулаад...



Д.Загджав:- Уучлаарай, зөндөө ярилаа л даа. Цаас үйлдвэрлэдэг, цуглаан гээд яг зөв оновчтой яриад байх шиг байна. Хуулинд чинь уг нь олонхи, цөөнх гэсэн нэр томъёо байгаа, тэрийгээ больж байгаа юмуу. УИХ олонхи болсон нь ингэж ингэж ажиллана, цөөнх нь ингэнэ гээд заагаад өгчихсөн. Хэд хэдэн хуулин дээр байгаа. Тэгэхээр бид нар маргааш өөрчилнө гээд инээлдэж байгаад дандаа юманд ингэж хандаж байна. Би энийг л ойлгохгүй байгаа юм. Бид нар тогтвортой хэрэгжих, бодитой, нилээн урт удаан настай юм хиймээр байна. Үндэслэл тооцоо сайтай хандмаар байх юм. Ингэж тухайн галыг унтраах байдлаар хандаад баймгүй л байна л даа. 


Ө.Энхтүвшин:- Эхлээд би сая уншсан. Ажлын хэсгийн ахлагчаас оруулж байгаа саналыг дэмжиж байгаа байнгын хорооны гишүүд гараа өргөнө үү. Зохист харьцаа гэдэг үгийг нэмээд. Энэ саналыг дэмжиж байгаа байнгын хорооны гишүүд гараа өргөнө үү. 15-аас 13.


За ингээд энэ олонхи авчихлаа. Загджав гишүүнээ. Орчихлоо. Ингээд дүрмээ батална. Нилээн удаан хэлэлцлээ. 


Одоо ингээд дүрмээ батална. УИХ-ын тухай хуулийн 20 дугаар зүйлийн 20.8, 24 дүгээр зүйлийн 24.1.3 УИХ-ын гишүүний ёс зүйн дүрмийн 7 дугаар зүйлийн 7.1-д заасныг үндэслэн Төрийн байгуулалтын байнгын хорооноос ТОГТООХ нь. Ёс зүйн дэд хорооны дүрмийг баталсугай. Хоёр дэд хорооны дүрмийг хэрэгжүүлж ажиллахыг Ёс зүйн дэд хорооны дарга Баярсайханд даалгасугай гэсэн төсөл байна. Энэ тогтоолыг баталъя гэж үзэж байгаа гишүүд гараа өргөнө үү. 15-аас 13. 

Ингээд Ёс зүйн дэд хорооныхоо дүрмийг баталчихлаа. УИХ Ёс зүйн дүрмээ баталчихсан, дараа нь Ёс зүйн дэд хорооныхоо дүрмийг баталчихлаа. Ингээд УИХ-ын гишүүдийн Ёс зүйн асуудалд хяналт тавьж сахиж, дагаж мөрдүүлж байх талаар ажиллах Эрх зүйн үндэс бүрэн бүрдлээ. Ингээд дэд хорооны ажил үлдлээ. 


За ингээд өнөөдрийн байнгын хорооны хурлаар хэлэлцэх асуудал дууслаа. Байнгын хорооны гишүүдэд баярлалаа. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

